დანართი №1

ინსტრუქცია 

საქართველოს საბაჟო კანონმდებლობით განსაზღვრული 

უფლებების და მოვალეობების შესახებ
თავი I
ინფორმაციის წარდგენა, დამუშავება, გავრცელება, გაცვლა, შენახვა და საბაჟო ორგანოში უფლებამოსილების დადასტურება
მუხლი 1.ინფორმაციის გაცვლა 
1. პირსა და საბაჟო ორგანოს შორის ინფორმაციის გაცვლა და ამ ინფორმაციის შენახვა ხორციელდება მონაცემთა დამუშავების ელექტრონული საშუალების გამოყენებით, გარდა საქართველოს საბაჟო კოდექსის მე-9 მუხლის მე-2 ნაწილით გათვალისწინებული შემთხვევებისა.

2. საბაჟო ორგანო უზრუნველყოფს დროებით, პირის ან საბაჟო ორგანოს ელექტრონული სისტემის გაუმართაობის შემთხვევაში ან შესაბამისი საბაჟო ფორმალობისათვის მატერიალური სახით წარდგენილი დოკუმენტების, აგრეთვე საბაჟო ორგანოს მიერ საქმისწარმოების პროცესში შექმნილი მატერიალური დოკუმენტაციის დაცვას, შენახვას, დამუშავებასა და აღრიცხვას „დაწესებულებათა არქივების მუშაობის წესების შესახებ“ საქართველოს იუსტიციის მინისტრის 2007 წლის 15 ივნისის №174 ბრძანებით დამტკიცებული წესების შესაბამისად. 

მუხლი 2.ინფორმაციის საჯაროობა  
1. საბაჟო ორგანოში არსებული საჯარო ინფორმაცია ღიაა, გარდა მოქმედი კანონმდებლობით სახელმწიფო, კომერციულ, პროფესიულ, საბაჟო საიდუმლოებას მიეკუთვნებული ინფორმაციისა ან პერსონალური მონაცემებისა. 
2. საბაჟო ორგანო ვალდებულია უზრუნველყოს საზოგადოებრივი ინტერესის მატარებელი საჯარო ინფორმაციის პროაქტიული გამოქვეყნება (ელექტრონულ რესურსებზე განთავსება), პერსონალური მონაცემების, სახელმწიფო, კომერციულ, პროფესიულ, საბაჟო საიდუმლოებას მიეკუთვნებული ინფორმაციის დაცვის გათვალისწინებით. 

3. დეკლარანტს უფლება აქვს, საბაჟო ორგანოდან მიიღოს ინფორმაცია საქართველოს საბაჟო კანონმდებლობის გამოყენების, საბაჟო კანონმდებლობით გათვალისწინებული საკუთარი უფლებებისა და ვალდებულებების თაობაზე, ასევე გაეცნოს საბაჟო ორგანოში მის შესახებ არსებულ ინფორმაციას.

მუხლი 3. საერთაშორისო საჰაერო გადაზიდვების განმახორციელებელი სატრანსპორტო საშუალების, ამ სატრანსპორტო საშუალებით გადასაადგილებელი საქონლის ან/და მგზავრების შესახებ წინასწარი ინფორმაცია
                                      
1. საერთაშორისო საჰაერო გადაზიდვების განმახორციელებელი პირი ვალდებულია საბაჟო ორგანოს წარუდგინოს წინასწარი ინფორმაცია საერთაშორისო საჰაერო გადაზიდვების განმახორციელებელი სატრანსპორტო საშუალების, ამ სატრანსპორტო საშუალებით გადასაადგილებელი საქონლის ან/და მგზავრების შესახებ (შემდგომში – წინასწარი ინფორმაცია).

2. წინასწარი ინფორმაცია საბაჟო ორგანოსათვის მიწოდებული უნდა იქნეს საერთაშორისო საჰაერო გადაზიდვების განმახორციელებელი პირის ან მისი უფლებამოსილი წარმომადგენლის მიერ ელექტრონული საშუალებით, შემდეგი ფორმატების გამოყენებით:

ა)  EDIFACT PNRGOV, როგორც ეს აღწერილია EDIFACT-ის აღსრულების სახელმძღვანელო მითითებაში; მგზავრის სახელის ჩანაწერის მონაცემები, მიწოდებული სახელმწიფო ან სხვა ორგანოსთვის; PNRGOV შეტყობინების ვერსია 11.1 ან შემდგომი ვერსია;

ბ) XML PNRGOV, როგორც ეს აღწერილია XML-ის სახელმძღვანელო მითითებაში; მგზავრის სახელის ჩანაწერის მონაცემები, მიწოდებული სახელმწიფო ან სხვა ორგანოსთვის; PNRGOV შეტყობინების ვერსია 13.1 ან შემდგომი ვერსია.

3. იმ შემთხვევაში, თუ:

ა) ტექნიკური ხარვეზის/შეფერხების არსებობისას შეუძლებელია ამ მუხლის მე-2 პუნქტით გათვალისწინებული ფორმატების გამოყენება, წინასწარი ინფორმაციის საბაჟო ორგანოსათვის მიწოდება შესაძლებელია განხორციელდეს ნებისმიერი სხვა საშუალებით, უსაფრთხოების შესაბამისი ნორმების დაცვით;

ბ)  საერთაშორისო საჰაერო გადაზიდვების განმახორციელებელ პირს არ აქვს ტექნიკური შესაძლებლობა, ამ მუხლის მე-2 პუნქტით განსაზღვრული ფორმატების შესაბამისად მიაწოდოს საბაჟო ორგანოს წინასწარი ინფორმაცია, აღნიშნული მონაცემების ელექტრონული ფორმით მიწოდების სხვა ტექნიკური საშუალებები და ფორმები დამატებით განისაზღვრება საბაჟო ორგანოს მიერ.

4. საჰაერო გადაზიდვების განმახორციელებელი სატრანსპორტო საშუალების და ამ საშუალებით გადასაადგილებელი საქონლის შესახებ წინასწარი ინფორმაცია უნდა შეიცავდეს შემდეგ მონაცემებს:

ა) საქონლის ჩამოსვლის თარიღი;

ბ) საბაჟო საწყობი;

გ) გადამზიდავი ავიაკომპანია;

დ) რეისის ნომერი;

ე) ავიაზედდებულის ნომერი;

ვ) ადგილების რაოდენობა;

ზ) საქონლის საერთო წონა;

თ) საქონლის მიმღების შესახებ ინფორმაცია;

ი) საქონლის დასახელება.

5. ამ მუხლის მე-4 პუნქტით გათვალისწინებული წინასწარი ინფორმაცია იგზავნება საჰაერო ხომალდის გეგმით გათვალისწინებული გამგზავრებისას/გამომგზავრებისას.

6. საჰაერო გადაზიდვების განმახორციელებელი სატრანსპორტო საშუალების და ამ  საშუალებით გადასაადგილებელი მგზავრების შესახებ ინფორმაცია უნდა შეიცავდეს შემდეგ მონაცემებს:

ა) მგზავრის სახელის ჩანაწერის (PNR) შემთხვევაში:

ა.ა) მგზავრობის მარშუტი (მათ შორის, მგზავრობის დაგეგმილი თარიღი და ფრენის საზიარო კოდი (არსებობის შემთხვევაში));

ა.ბ) მგზავრთა საერთო რაოდენობა;

ა.გ) თითოეული მგზავრის:

ა.გ.ა) სახელი და გვარი, აღნიშნული ავიახაზების შესაბამის სისტემაში;

ა.გ.ბ) სტატუსი (მგზავრი/ტრანზიტული მგზავრი);

ა.გ.გ) PNR ნომრის აღმნიშვნელი უნიკალური საიდენტიფიკაციო კოდი (რომელიც აღნიშნულია ავიახაზების შესაბამის სისტემაში);

ა.გ.დ) დასაჯდომად გამოყოფილი სპეციალური ადგილის ნომერი;

ა.გ.ე) მგზავრობის დაწყებისა და დასრულების თარიღები;

ა.გ.ვ) ბილეთის შესახებ ინფორმაცია (მათ შორის, ბილეთის ნომერი, ბილეთი მხოლოდ ერთ გზაზე, ბილეთის დაჯავშნის/გაცემის თარიღი, თანხის გადახდის მეთოდი, ასევე შესყიდვის დოკუმენტის გამცემის კოორდინატები);

ა.გ.ზ) ბარგთან დაკავშირებული ინფორმაცია;

ა.დ) ტურისტული სააგენტოს/აგენტის შესახებ ინფორმაცია;

ა.ე) საზიარო PNR კოდი (ასეთის არსებობის შემთხვევაში);

ა.ვ) არსებობის შემთხვევაში:

ა.ვ.ა)  ნებისმიერი ინფორმაცია, რომელიც დაკავშირებულია სხვა PNR ინფორმაციასთან;

ა.ვ.ბ) ყველა შესაძლო ინფორმაცია (უფასო ბილეთები, ბონუსები და ა.შ.) მგზავრებზე, რომლებიც ხშირად მოგზაურობენ;

ა.ვ.გ) ყველა ხელმისაწვდომი საკონტაქტო ინფორმაცია (მათ შორის, ინფორმაციის წყაროს შესახებ);

ა.ვ.დ) ნებისმიერი ინფორმაცია, რომელიც არ არის მითითებული ამ პუნქტის „ა“ ქვეპუნქტში და რომელსაც შესაძლებელია მოიცავდეს მგზავრის სახელის ჩანაწერი;

ა.ზ) ზოგადი შენიშვნა, რაც მოიცავს არასრულწლოვანი მგზავრის მეურვის შესახებ ყველა შესაძლო ინფორმაციას: სახელი, გვარი, სქესი, ასაკი, კავშირი არასრულწლოვანსა და მეურვეს შორის, ტელეფონის ნომერი და სხვ.;

ა.თ) ინფორმაცია ამ პუნქტის „ა.ა“–„ა.ზ“ ქვეპუნქტებით გათვალისწინებული მონაცემების ცვლილების თაობაზე;

ბ) მგზავრის შესახებ წინასწარი ინფორმაციის (API) შემთხვევაში:

ბ.ა) რეისის საიდენტიფიკაციო ნომერი (IATA Airline code ან/და რეისის ნომერი);

ბ.ბ) გამგზავრების/გამომგზავრების თარიღი და დრო (მითითებული უნდა იყოს შესაბამისი ადგილობრივი თარიღი და დრო);

ბ.გ) გამგზავრების/გამომგზავრების აეროპორტის/ქალაქის დასახელება;

ბ.დ) დანიშნულების აეროპორტი/ქალაქის დასახელება;  

ბ.ე) არსებობის შემთხვევაში, შემდგომი დანიშნულების აეროპორტის/ქალაქის დასახელება;

ბ.ვ) გეგმით გათვალისწინებული დანიშნულების ადგილზე მისვლის თარიღი და დრო (მითითებული უნდა იყოს შესაბამისი ადგილობრივი თარიღი და დრო);

ბ.ზ) მგზავრთა საერთო რაოდენობა;

ბ.თ) თითოეული მგზავრის:

ბ.თ.ა) სახელი, გვარი, სქესი, მოქალაქეობა, დაბადების თარიღი და ადგილი;

ბ.თ.ბ) სამგზავრო დოკუმენტის ტიპი, ნომერი, მოქმედების ვადა და გამცემი ორგანოს დასახელება;

ბ.თ.გ) სტატუსი (მგზავრი/ტრანზიტული მგზავრი);

ბ.თ.დ) ჩასხდომის ადგილი;

ბ.თ.ე) დანიშნულების ადგილი (მგზავრობისას);

ბ.თ.ვ) დასაჯდომად გამოყოფილი სპეციალური ადგილის ნომერი;

ბ.თ.ზ) PNR ნომრის აღმნიშვნელი უნიკალური საიდენტიფიკაციო კოდი (რომელიც აღნიშნულია ავიახაზების შესაბამის სისტემაში);

ბ.თ.თ) ვიზის (არსებობის შემთხვევაში) ნომერი, გაცემის თარიღი და ადგილი;

ბ.თ.ი) ბოლო 1 წლის განმავლობაში ძირითადი საცხოვრებელი ადგილის შესახებ ინფორმაცია (ქვეყანა/შტატი/რეგიონი, ქალაქი, მისამართი და საფოსტო კოდი), ასეთი ინფორმაციის არსებობის შემთხვევაში;

ბ.ი) მგზავრთა ბარგის საერთო რაოდენობა და, არსებობის შემთხვევაში, შესაბამისი ნომრები.

7. PNR ინფორმაცია ნიშნავს ამ მუხლის მე-6 პუნქტის „ა“ ქვეპუნქტით განსაზღვრულ მონაცემებს, რომელიც შეიცავს ავიაგადამზიდველის მიერ რეისის ჯავშანთა დამუშავებისა და კონტროლისთვის აუცილებელ ინფორმაციას, მოცემულს დაჯავშნის სისტემაში, გამგზავრების კონტროლის სისტემაში ან ნებისმიერი ანალოგიური ფუნქციების მქონე სისტემებში, ხოლო API ინფორმაცია – ამ მუხლის მე-6 პუნქტის „ბ“ ქვეპუნქტით განსაზღვრულ მონაცემებს. ამასთან, PNR ინფორმაცია წარმოადგენს ძირითადად მგზავრის მიერ დაფიქსირებულ მონაცემებს, რომელთა შეცვლა საჰაერო გადაზიდვების განმახორციელებელი პირის მიერ დაუშვებელია.

8. ამ მუხლის მე-6 პუნქტით გათვალისწინებული წინასწარი ინფორმაციის:

ა) საბაჟო ორგანოსათვის მიწოდება უნდა განხორციელდეს შემდეგი წესით:

ა.ა) PNR ინფორმაციის შემთხვევაში – პირველი შეტყობინება იგზავნება საჰაერო ხომალდის გეგმით გათვალისწინებულ გამგზავრებამდე/გამომგზავრებამდე 48 საათით ადრე, ხოლო მეორე შეტყობინება (მათ შორის, დაზუსტებული) – საჰაერო ხომალდის გეგმით გათვალისწინებული გამგზავრებისას/გამომგზავრებისას;

ა.ბ) API ინფორმაცია იგზავნება – საჰაერო ხომალდის გეგმით გათვალისწინებული გამგზავრებისას/გამომგზავრებისას;

ბ) საბაჟო ორგანოს მიერ დამუშავება შესაძლებელია განხორციელდეს კომპეტენციის ფარგლებში საქართველოს კანონმდებლობის დარღვევის ფაქტების გამოვლენისა და აღკვეთის, ასევე პრევენციის მიზნით;

გ) საბაჟო ორგანოს მონაცემთა ბაზაში შენახვა ხორციელდება საქართველოს საბაჟო კოდექსით განსაზღვრული ხანდაზმულობის ვადით, რის შემდეგაც ინფორმაცია იშლება/ნადგურდება ავტომატურად.

9. იმ შემთხვევაში, თუ PNR ინფორმაციის რომელიმე მონაცემი არ შეესაბამება API ინფორმაციის შესაბამის მონაცემს, საბაჟო კონტროლის განხორციელებისას უნდა გათვალისწინებულ იქნეს API ინფორმაციის მონაცემი.

მუხლი 4. საზღვაო ხომალდის შემოსვლის შესახებ შეტყობინება

1. საზღვაო ხომალდის ოპერატორმა, საქართველოს საბაჟო ტერიტორიაზე შემოსვლისთანავე, საბაჟო ორგანოს უნდა შეატყობინოს ამ ხომალდის შემოსვლის შესახებ.

2. საზღვაო ხომალდის ოპერატორი/აგენტი/კაპიტანი ვალდებულია: 

ა) საქართველოს საზღვაო ნავსადგურში საზღვაო ხომალდის შემოსვლამდე საბაჟო ორგანოს წარუდგინოს:

ა.ა) გენერალური დეკლარაცია;

ა.ბ) დეკლარაცია ტვირთის შესახებ;

ა.გ) დეკლარაცია გემის მარაგის შესახებ;

ა.დ) დეკლარაცია ეკიპაჟის პირადი ნივთების შესახებ;

ა.ე) ეკიპაჟის განრიგი;

ა.ვ) მგზავრთა სია;

ა.ზ) დეკლარაცია სახიფათო ტვირთების შესახებ;

ა.თ) შეტყობინება, რომელიც მოიცავს შემდეგ ინფორმაციას:

ა.თ.ა) საზღვაო ხომალდის დასახელება და დროშა;

ა.თ.ბ) საზღვაო ხომალდის IMO ნომერი;

ა.თ.გ) საზღვაო ხომალდის მფლობელის დასახელება;

ა.თ.დ) გამოსვლის ნავსადგური (ბოლო ნავსადგური, რომელშიც შევიდა, რეწვის რაიონი);

ა.თ.ე) მგზავრთა რაოდენობა;

ა.თ.ვ) ტვირთმიმღების და ტვირთგამგზავნის დასახელება/სახელი და საკონტაქტო მონაცემები;

ა.თ.ზ) მოთხოვნილება საწვავზე (ბუნკერი), სასმელ წყალზე, მომარაგებაზე, დამხმარე ოპერაციებზე;

ბ) საქართველოს საზღვაო ნავსადგურში საზღვაო ხომალდის შემოსვლამდე ან შემოსვლისას საბაჟო ორგანოს წარუდგინოს საზღვაო ხომალდის შესვლა – გამოსვლის ბოლო 10 ნავსადგურის შესახებ ინფორმაცია.

3. ამ მუხლის მე-2 პუნქტის „ა“ ქვეპუნქტით გათვალისწინებული ინფორმაცია წარედგინება:

ა) მინიმუმ 24 საათით ადრე ნავსადგურში შესვლამდე, ან

ბ) თუ საზღვაო ხომალდის გამოსვლის ნავსადგურიდან საქართველოს ნავსადგურამდე დარჩენილია 24 საათზე ნაკლები, პირველივე შესაძლებლობისთანავე, ან 

გ) თუ წინასწარ უცნობია ჩასვლის ნავსადგური ან შეიცვალა უშუალოდ მოძრაობის პერიოდში აღნიშნული ინფორმაციის მიღებისთანავე.

4. საზღვაო ხომალდის აგენტი ვალდებულია:

ა) გადასცეს შესაბამისი შეტყობინება საბაჟო ორგანოს;

ბ) უცხოეთისა და საქართველოს სანაოსნოს კუთვნილი საერთაშორისო ნაოსნობისათვის განკუთვნილი გემების საქართველოს ნავსადგურში შემოსვლა საბაჟო გამშვებ პუნქტს შეატყობინოს 72 საათით ადრე და აუცილებლად დაადასტუროს 48 და 24 საათით ადრე, ხოლო საზღვაო ხომალდის ნავსადგურში შესვლამდე არა უგვიანეს 2 საათისა საბაჟო გამშვები პუნქტის უფლებამოსილ თანამშრომელს წარუდგინოს საზღვაო ხომალდის ეკიპაჟის განრიგი დადგენილი წესით და ოფიციალური შეკვეთა კომისიის დაწყებაზე. იმ შემთხვევაში, თუ ტექნიკური მიზეზების გამო შეუძლებელია დადგენილი წესით ეკიპაჟის განრიგის წარმოდგენა, გამონაკლისის სახით დასაშვებია აღნიშნული დოკუმენტის წარდგენა კომისიის  მოწყობისას.

5. სახიფათო ტვირთის მოსალოდნელ გადამუშავებასთან დაკავშირებული ნებისმიერი სამუშაოს შესახებ, ნავსადგურის ადმინისტრაცია წინასწარ, ტვირთის ნავსადგურში შეტანამდე აცნობებს საბაჟო ორგანოს.

6. ამ მუხლის მიზნებისათვის, ტერმინებს აქვთ შემდეგი მნიშვნელობა:

ა) საზღვაო ხომალდის ოპერატორი – საზღვაო ხომალდის მფლობელი ან მენეჯერი ან პირი, რომელსაც საზღვაო ხომალდის მფლობელმა დააკისრა ხომალდის მართვის პასუხისმგებლობა და რომელმაც ამ პასუხისმგებლობის აღებისას განაცხადა თანხმობა, შეასრულოს საქართველოს კანონმდებლობით გათვალისწინებული ყველა ვალდებულება და იკისროს სათანადო პასუხისმგებლობა; 

ბ) აგენტი – საზღვაო ხომალდის ოპერატორის მიერ უფლებამოსილი პირი, რომელიც უფლებამოსილია აწარმოოს საზღვაო ხომალდის შესახებ ინფორმაციის მიმოცვლა.
მუხლი 5. სავაჭრო დერეფნებით გადაადგილებული საქონლის შესახებ ინფორმაციის მიწოდება

საბაჟო ორგანო უზრუნველყოფს „საქართველოს მთავრობასა და რუსეთის ფედერაციის მთავრობას შორის საბაჟო ადმინისტრირებისა და სასაქონლო ვაჭრობის მონიტორინგის – მექანიზმთან დაკავშირებული ძირითადი პრინციპების შესახებ“ შეთანხმების პირველი დანართით განსაზღვრული სავაჭრო დერეფნებით გადაადგილებული საქონლის შესახებ ინფორმაციის მიწოდებას ამავე შეთანხმების ფარგლებში შერჩეული ნეიტრალური კერძო კომპანიისათვის.

მუხლი 6. საბაჟო ორგანოში წარმომადგენლის უფლებამოსილების დადასტურება
                                      
1. პირს საბაჟო ურთიერთობებში პირადად მონაწილეობა არ ართმევს უფლებას, ჰყავდეს წარმომადგენელი (პირდაპირი ან ირიბი), ისევე, როგორც წარმომადგენლის მონაწილეობა არ ართმევს პირს უფლებას, პირადად მიიღოს მონაწილეობა აღნიშნულ ურთიერთობებში.

2. საბაჟო ორგანოში პირის კანონიერ წარმომადგენელს საწარმოს/ორგანიზაციის შემთხვევაში წარმოადგენს ხელმძღვანელობის უფლებამოსილების მქონე პირი, თუ საწარმოს/ორგანიზაციის წესდებით სხვა რამ არ არის გათვალისწინებული. 

3. ფიზიკური პირის კანონიერი წარმომადგენელი განისაზღვრება საქართველოს სამოქალაქო კოდექსის შესაბამისად.

4. საბაჟო ორგანოში წარმომადგენლის უფლებამოსილება დასტურდება პირადობის დამადასტურებელ მოწმობასთან ერთად შემდეგი დოკუმენტების წარდგენით:

ა) ფიზიკური პირის უფლებამოსილი წარმომადგენლის შემთხვევაში – ამ ფიზიკური პირის მიერ გაცემული და სანოტარო წესით დადასტურებული მინდობილობა ან საქართველოს სამოქალაქო კოდექსით მინდობილობასთან გათანაბრებული სხვა დოკუმენტი;

ბ) ფიზიკური პირის კანონიერი წარმომადგენლის შემთხვევაში:

ბ.ა)  დაბადების მოწმობა, ან

ბ.ბ) მეურვეობისა და მზრუნველობის ორგანოს გადაწყვეტილება მეურვის ან მზრუნველის დანიშვნის შესახებ;

გ) საწარმოს/ორგანიზაციის უფლებამოსილი წარმომადგენლის შემთხვევაში:

გ.ა) ამ საწარმოს/ორგანიზაციის მიერ გაცემული მინდობილობა, ან

გ.ბ) ხელშეკრულება;

დ) საწარმოს/ორგანიზაციის კანონიერი წარმომადგენლის შემთხვევაში:

დ.ა) ამონაწერი მეწარმეთა და არასამეწარმეო (არაკომერციული) იურიდიული პირების რეესტრიდან, ან

დ.ბ) წარმომადგენლის უფლებამოსილების დამადასტურებელი სხვა დოკუმენტი. 
5. საბაჟო ორგანოსათვის წარმომადგენლის უფლებამოსილების დამადასტურებელი დოკუმენტის წარდგენა ხორციელდება ელექტრონული (გადამხდელის ავტორიზებული მომხმარებლის გვერდის მეშვეობით)  ან მატერიალური ფორმით. 

6. წარმომადგენლის უფლებამოსილების დამადასტურებელ დოკუმენტს საბაჟო ორგანოს უფლებამოსილი პირი ასახავს (ატვირთავს) მონაცემთა დამუშავების ელექტრონული საშუალების გამოყენებით, რომელიც უზრუნველყოფს მინდობილობის შენახვისა და გაუქმების საშუალებას. 

7. საბაჟო ორგანოში წარმომადგენლის უფლებამოსილების დადასტურება ამ მუხლის მე-4 პუნქტით გათვალისწინებული დოკუმენტების წარდგენით სავალდებულო არ არის, თუ:

ა) წარმომადგენლის უფლებამოსილება დასტურდება საქართველოს იუსტიციის სამინისტროს მმართველობის სფეროში მოქმედი სსიპ – საჯარო რეესტრის ეროვნული სააგენტოს ელექტრონულ რესურსზე  განთავსებული ინფორმაციით, ან
ბ) საბაჟო მონაცემთა დამუშავების ელექტრონულ საშუალებებში ასახული (ატვირთული) წარმომადგენლობის დამადასტურებელი დოკუმენტის მოქმედების ვადა არ არის ამოწურული და საბაჟო ორგანოში არ არის წარდგენილი ინფორმაცია პირის წარმომადგენლობითი უფლებამოსილების ვადამდე შეწყვეტის შესახებ. 
თავი II

პირის განცხადების საფუძველზე მიღებული საბაჟო გადაწყვეტილება

მუხლი 7. საბაჟო გადაწყვეტილების მისაღებად განცხადების წარმოებაში მიღების პირობები 

1. საბაჟო გადაწყვეტილების მისაღებად პირის ან პირთა ჯგუფის განცხადების წარმოებაში მიღების პირობებია:
ა) განმცხადებელი დაფუძნებული უნდა იყოს საქართველოს კანონმდებლობის შესაბამისად, თუკი აღნიშნულს მოითხოვს პროცედურა, რომელსაც განცხადება ეხება;
ბ) განცხადება არ უნდა შეეხებოდეს საკითხს, რომელზეც იმავე განმცხადებლის მიმართ მიღებული გადაწყვეტილება განცხადების წარდგენამდე ბოლო 1 წლის განმავლობაში ბათილად იქნა ცნობილი ან ძალადაკარგულად გამოცხადდა, აღნიშნული გადაწყვეტილებით დადგენილი ვალდებულების შეუსრულებლობის გამო.
2. ამ მუხლის პირველი პუნქტის „ბ“ ქვეპუნქტით გათვალისწინებული ვადა შეადგენს 3 წელს, თუკი წინა აღმჭურველი გადაწყვეტილება გაუქმდა საქართველოს საბაჟო კოდექსის მე-18 მუხლის პირველი ნაწილის შესაბამისად, ან თუ განმცხადებელი ითხოვს ავტორიზებული ეკონომიკური ოპერატორის სტატუსის მინიჭებას.  
მუხლი 8. საბაჟო ორგანოს მიერ განცხადების მიღების შემდეგ დამატებითი ინფორმაციის მოთხოვნა და ვადები
1. თუკი განცხადების მიღების შემდეგ, საბაჟო ორგანო საჭიროდ მიიჩნევს დამატებით ინფორმაციას, იგი განმცხადებელს განუსაზღვრავს აღნიშნული ინფორმაციის წარდგენის ვადას, რომელიც არ უნდა აღემატებოდეს 30 დღეს. ასეთ შემთხვევაში საქართველოს საბაჟო კოდექსის მე-16 მუხლის მე-3 ნაწილის შესაბამისად განსაზღვრული საბაჟო გადაწყვეტილების მიღების ვადა გრძელდება დამატებითი ინფორმაციის წარდგენის ვადით, რის თაობაზეც უნდა ეცნობოს განმცხადებელს. 
2. ამ ინსტრუქციის მე-12 მუხლის შესაბამისად განმცხადებლის საკუთარი მოსაზრების წარდგენისათვის, ან საქართველოს საბაჟო კოდექსის მე-16 მუხლის მე-5 ნაწილის შესაბამისად ინფორმაციის კორექტირებისათვის ვადის განსაზღვრის შემთხვევაში, გადაწყვეტილების მიღების ვადა გრძელდება შესაბამისი ვადით, რის თაობაზეც უნდა ეცნობოს განმცხადებელს. 
3. იმ შემთხვევაში, თუ გადაწყვეტილების მისაღებად საბაჟო ორგანო საჭიროებს სხვა ადმინისტრაციული ორგანოების სამართლებრივ დახმარებას ან/და უცხო ქვეყნის საბაჟო ორგანოებთან თანამშრომლობის ფარგლებში ინფორმაციის მიღებას, გადაწყვეტილების მიღების ვადა უნდა გაგრძელდეს ასეთი ღონისძიებებისათვის საჭირო დროით, რის თაობაზეც უნდა ეცნობოს განმცხადებელს.  

4. თუ არსებობს საფუძვლიანი ეჭვი საბაჟო კანონმდებლობის დარღვევის შესახებ და საბაჟო ორგანოები აღნიშნულის საფუძველზე ატარებენ შემოწმებას, გადაწყვეტილების მიღების ვადა გრძელდება შემოწმების დასრულებისათვის საჭირო დროით, რომელიც არ  უნდა აღემატებოდეს 10 თვეს. განმცხადებელს აუცილებელია ეცნობოს გადაწყვეტილების მიღების ვადის გაგრძელების შესახებ, გარდა იმ შემთხვევისა, როდესაც ამ ინფორმაციის მიწოდება საფრთხეს უქმნის შემოწმების პროცესს.

მუხლი 9. საბაჟო ორგანოს მიერ მიღებული გადაწყვეტილების ძალაში შესვლა
საბაჟო ორგანოს მიერ მიღებული გადაწყვეტილების ძალაში შესვლის თარიღი არ ემთხვევა განმცხადებლისათვის მისი ჩაბარების თარიღს, თუ:
ა) გადაწყვეტილება არის აღმჭურველი და ძალაში შედის განმცხადებლის მიერ მოთხოვნილი კონკრეტული თარიღიდან, რომელიც არ უნდა უსწრებდეს გადაწყვეტილების მიღების თარიღს; 
ბ) წინა გადაწყვეტილება გაიცა შეზღუდული ვადით და მიმდინარე განცხადების მიზანია მისი მოქმედების ვადის გაგრძელება, რა შემთხვევაშიც გადაწყვეტილება ძალაში შედის წინა გადაწყვეტილების მოქმედების პერიოდის ამოწურვის შემდეგი დღიდან;
გ) გადაწყვეტილების ძალაში შესვლა დამოკიდებულია განმცხადებლის მიერ გარკვეული პირობების შესრულებაზე, რა შემთხვევაშიც გადაწყვეტილება ძალაში შედის განმცხადებლის მიერ პირობების შესრულების დადასტურების თაობაზე უფლებამოსილი საბაჟო ორგანოსგან შეტყობინების მიღების დღიდან.
მუხლი 10. საბაჟო ორგანოს მიერ მიღებული გადაწყვეტილების გადასინჯვა

1. უფლებამოსილმა საბაჟო ორგანომ შესაძლებელია გადასინჯოს საბაჟო გადაწყვეტილება შემდეგ შემთხვევებში:

ა) კანონმდებლობაში განხორციელებული ცვლილება მნიშვნელოვან გავლენას ახდენს საბაჟო გადაწყვეტილებაზე;

ბ) აღნიშნული საჭიროდ მიიჩნევა გადაწყვეტილების შესრულების კონტროლის შედეგად;

გ) გადაწყვეტილების მფლობელის მიერ საქართველოს საბაჟო კოდექსის მე-17 მუხლის მე-2 ნაწილის თანახმად მიწოდებული ან სხვა ორგანოების მიერ გადაცემული ინფორმაციის გათვალისწინებით, თუ იკვეთება ისეთი გარემოება, რამაც შესაძლებელია გავლენა მოახდინოს გადაწყვეტილების მოქმედებაზე/შესრულებაზე.

2. საბაჟო გადაწყვეტილების გადასინჯვის შედეგების გათვალისწინებით, შესაძლებელია მიღებულ იქნეს გადაწყვეტილება საბაჟო გადაწყვეტილებაში ცვლილების შეტანის, მისი ბათილად ცნობის, ძალადაკარგულად გამოცხადების ან მისი მოქმედების შეჩერების შესახებ. 

3. საბაჟო გადაწყვეტილების გადასინჯვის შედეგები საბაჟო ორგანომ უნდა აცნობოს გადაწყვეტილების მფლობელს.
მუხლი 11. გადაწყვეტილების მოქმედების შეჩერება

1. უფლებამოსილ საბაჟო ორგანოს შეუძლია შეაჩეროს გადაწყვეტილების მოქმედება, თუ:

ა) არსებობს ინფორმაცია ისეთი გარემოების შესახებ, რომელიც შესაძლებელია გახდეს გადაწყვეტილების ბათილად ცნობის, ძალადაკარგულად გამოცხადების ან მასში ცვლილების შეტანის საფუძველი, თუმცა ჯერ არ გააჩნია ასეთი გადაწყვეტილების მისაღებად საჭირო ყველა პირობა;
ბ) არსებობს ინფორმაცია, რომ გადაწყვეტილებით განსაზღვრული ვალდებულებები და პირობები არ სრულდება და გადაწყვეტილების მფლობელს ეძლევა ვადა აღნიშნული პირობების დასაკმაყოფილებლად ან ვალდებულებების შესასრულებლად;

გ) გადაწყვეტილების მფლობელი ითხოვს მოქმედების შეჩერებას, რადგან მას დროებით არ შეუძლია გადაწყვეტილებით განსაზღვრული პირობების ან ვალდებულებების შესრულება.

2. ამ მუხლის პირველი პუნქტის „ა“ ქვეპუნქტით გათვალისწინებულ შემთხვევაში, გადაწყვეტილების მოქმედების შეჩერების ვადა უნდა შეესაბამებოდეს გადაწყვეტილების ბათილად ცნობის, ძალადაკარგულად გამოცხადების ან მასში ცვლილების შეტანის პირობების დასადგენად საჭირო დროს, რომელიც არ უნდა აღემატებოდეს 30 დღეს.

3.  თუ საბაჟო ორგანო ჩათვლის, რომ გადაწყვეტილების მფლობელი შესაძლოა არ აკმაყოფილებს საქართველოს საბაჟო კოდექსის 26-ე მუხლის პირველი პუნქტის „ა“ ქვეპუნქტით გათვალისწინებულ კრიტერიუმებს, გადაწყვეტილების მოქმედება უნდა შეჩერდეს იმ დრომდე, ვიდრე დადგინდება, ადგილი აქვს თუ არა საქართველოს საბაჟო, საგადასახადო და ადმინისტრაციული კანონმდებლობების მნიშვნელოვანი დარღვევას ან განმცხადებლის ეკონომიკურ საქმიანობასთან დაკავშირებული სისხლის სამართლის დანაშაულის არსებობას შემდეგი  პირების მხრიდან:

ა) გადაწყვეტილების მფლობელი;

ბ) გადაწყვეტილების მფლობელი საწარმოს/ორგანიზაციის ხელმძღვანელი ან/და  წარმომადგენლობაზე უფლებამოსილი პირი;
გ) გადაწყვეტილების მფლობელის საბაჟო საკითხებზე უფლებამოსილი პირი (ასეთის არსებობის შემთხვევაში).
4. ამ მუხლის პირველი პუნქტის „ბ“ და „გ“ ქვეპუნქტებით გათვალისწინებულ შემთხვევებში:

ა) გადაწყვეტილების მფლობელმა გადაწყვეტილების მიმღებ საბაჟო ორგანოს უნდა აცნობოს მის მიერ პირობების დაცვისა თუ ვალდებულებების შესრულების უზრუნველყოფად დაგეგმილი ღონისძიებების, ასევე აღნიშნული ღონისძიებების გატარებისთვის საჭირო დროის შესახებ;

ბ) გადაწყვეტილების მოქმედების შეჩერების ვადა უნდა შეესაბამებოდეს გადაწყვეტილების მფლობელის მიერ ამ პუნქტის „ა“ ქვეპუნქტის შესაბამისად განსაზღვრულ დროს. ამასთან, გადაწყვეტილების მოქმედების შეჩერების ვადა, საჭიროების შემთხვევაში შესაძლებელია დამატებით გაგრძელდეს გადაწყვეტილების მფლობელის მოთხოვნის საფუძველზე;

გ) გადაწყვეტილების მოქმედების შეჩერების ვადა ასევე დამატებით შესაძლებელია გაგრძელდეს იმ დროით, რომელიც გადაწყვეტილების მიმღებ საბაჟო ორგანოს ესაჭიროება იმის დასადასტურებლად, რომ გადაწყვეტილების მფლობელის მიერ ამ პუნქტის „ა“ ქვეპუნქტის შესაბამისად დაგეგმილი ღონისძიებები უზრუნველყოფს პირობების ან ვალდებულებების შესრულებას. აღნიშნული დრო არ უნდა აღემატებოდეს 30 დღეს.

5. თუ, გადაწყვეტილების მოქმედების შეჩერების შემდეგ, საბაჟო ორგანო საქართველოს საბაჟო კოდექსის მე-18 ან მე-19 მუხლის შესაბამისად მიიღებს გადაწყვეტილებას შეჩერებული გადაწყვეტილების ბათილად ცნობის, ძალადაკარგულად გამოცხადების ან მასში ცვლილების შეტანის შესახებ, ამ მუხლის მე-2 და მე-4 პუნქტებით განსაზღვრული შეჩერების ვადები გაგრძელდება გადაწყვეტილების ბათილად ცნობის, ძალადაკარგულად გამოცხადების, ან მასში ცვლილების შეტანის შესახებ გადაწყვეტილების ძალაში შესვლამდე.

6.  გადაწყვეტილების მოქმედების შეჩერება დასრულდება შეჩერების დროის ამოწურვით, გარდა იმ შემთხვევებისა, თუ:

ა) გადაწყვეტილების მოქმედების შეჩერება გაუქმდა იმ ფაქტზე დაყრდნობით, რომ ამ მუხლის პირველი პუნქტის „ა“ ქვეპუნქტით გათვალისწინებულ შემთხვევაში, არ არსებობს გადაწყვეტილების ბათილად ცნობის, ძალადაკარგულად გამოცხადების ან მასში ცვლილების შეტანის საფუძველი, რა შემთხვევაშიც მოქმედების შეჩერება მისი გაუქმების დღეს უნდა დასრულდეს;

ბ) გადაწყვეტილების მოქმედების შეჩერება გაუქმდა იმ ფაქტზე დაყრდნობით, რომ ამ მუხლის პირველი პუნქტის „ბ“ და „გ“ ქვეპუნქტებით გათვალისწინებულ შემთხვევებში, გადაწყვეტილების მფლობელმა, გადაწყვეტილების მიმღები საბაჟო ორგანოსთვის მისაღები ფორმით გაატარა გადაწყვეტილებით განსაზღვრული პირობების ან ვალდებულებების შესრულებისათვის საჭირო ღონისძიებები, რა შემთხვევაშიც გადაწყვეტილების მოქმედების შეჩერება მისი გაუქმების დღეს უნდა დასრულდეს;

გ) განხორციელდა შეჩერებული გადაწყვეტილების ბათილად ცნობა, ძალადაკარგულად გამოცხადება ან მასში ცვლილების შეტანა, რა შემთხვევაშიც მოქმედების შეჩერება უნდა დასრულდეს გადაწყვეტილების ბათილად ცნობის, ძალადაკარგულად გამოცხადების ან მასში ცვლილების შეტანის შესახებ გადაწყვეტილების ძალაში შესვლისთანავე.

7. გადაწყვეტილების მიმღებმა საბაჟო ორგანომ გადაწყვეტილების მფლობელს უნდა აცნობოს გადაწყვეტილების მოქმედების შეჩერების დასრულების შესახებ.

მუხლი 12. განმცხადებლის მიერ საკუთარი მოსაზრების წარდგენის უფლება
1. ისეთი გადაწყვეტილების მიღებამდე, რომელმაც შესაძლოა უარყოფითად იმოქმედოს განმცხადებელზე, მას ეგზავნება საბაჟო ორგანოს შეტყობინება და ეძლევა საკუთარი მოსაზრების წარდგენის შესაძლებლობა, რისთვისაც განესაზღვრება ვადა 30 დღით. 
2. ამ მუხლის პირველ პუნქტში აღნიშნულის მიუხედავად, საბაჟო ორგანოს შეუძლია განმცხადებლის საკუთარი მოსაზრების წარსადენად ვადა შეამციროს 24 საათამდე, თუ გადაწყვეტილება შეეხება ზოგადი დეკლარაციის, დროებით შენახვის დეკლარაციის, საბაჟო დეკლარაციის ან რეექსპორტის დეკლარაციის/შეტყობინების წარდგენამდე განხორციელებული საბაჟო კონტროლის შედეგებს.

3. ამ მუხლის პირველი პუნქტით გათვალისწინებული შეტყობინება უნდა შეიცავდეს:

ა) მითითებას იმ დოკუმენტებსა და ინფორმაციაზე, რომელთაც დაეფუძნება საბაჟო ორგანოს გადაწყვეტილება;

ბ) ვადას, რომლის განმავლობაშიც პირმა უნდა გამოთქვას საკუთარი მოსაზრება. ეს ვადა აითვლება იმ დღიდან, როდესაც პირმა მიიღო შეტყობინება ან შეტყობინება მის მიერ მიღებულად ითვლება.

4. თუ პირი საკუთარ მოსაზრებას წარადგენს ამ მუხლის მე-3 პუნქტის „ბ“ ქვეპუნქტით გათვალისწინებული ვადის ამოწურვამდე, საბაჟო ორგანო უფლებამოსილია განახორციელოს წარმოება გადაწყვეტილების მისაღებად, თუ პირი იმავდროულად არ აცნობებს მას, რომ განზრახული აქვს საკუთარი მოსაზრების დამატებით წარდგენა დადგენილ ვადაში.

მუხლი 13. საკუთარი მოსაზრების წარდგენის განსაკუთრებული შემთხვევები
1.  მე-12 მუხლით გათვალისწინებული შეტყობინება დაინტერესებულ პირს უნდა გაეგზავნოს იმ შემთხვევაშიც, თუ საბაჟო ორგანო მიზნად ისახავს გადაწყვეტილების მიღებას შემდეგ საფუძველზე:

ა) საქონლის შემოწმების შედეგები;

ბ) საქართველოს საბაჟო კოდექსის 99-ე მუხლით გათვალისწინებული საბაჟო დეკლარაციის/რეექსპორტის დეკლარაციის შემოწმების შედეგები;

გ) საქართველოს საბაჟო კოდექსის 30-ე მუხლით გათვალისწინებული საქონლის გაშვების შემდგომი კონტროლის შედეგები;

დ) საბაჟო ორგანოს მიერ გაცემული საქონლის წარმოშობის დამადასტურებელი დოკუმენტი;

ე) იმ საქონლის კონტროლის შედეგები, რომლისთვისაც ზოგადი დეკლარაცია, დროებით შენახვის დეკლარაცია, რეექსპორტის დეკლარაცია/შეტყობინება ან საბაჟო დეკლარაცია წარდგენილი არ არის.

2. თუ საბაჟო ორგანოს გადაწყვეტილება უარყოფითად მოქმედებს პირზე, საბაჟო ორგანო ჩანაწერებში ასახავს, გამოთქვა თუ არა პირმა საკუთარი მოსაზრება.
მუხლი 14. კომუნიკაცის ფორმები გადაწყვეტილების მიღების/გამოყენების პროცესში
1. თუ საქართველოს საბაჟო კოდექსის მე-16 მუხლის მე-8 ნაწილით გათვალისწინებული კომუნიკაცია დადასტურების, ან კონტროლის პროცესის ნაწილის სახით მიმდინარეობს, აღნიშნული კომუნიკაცია შესაძლებელია განხორციელდეს მონაცემების დამუშავების ელექტრონული საშუალებისაგან განსხვავებული სხვა ფორმით.

2. თუ განაცხადის წარდგენა, ან გადაწყვეტილების შეტყობინება მონაცემების დამუშავების ელექტრონული საშუალებისაგან განსხვავებული სხვა საშუალების გამოყენებით ხორციელდება, კომუნიკაცია შესაძლებელია იმავე საშუალების გამოყენებით განხორციელდეს.

მუხლი 15. აღმჭურველი გადაწყვეტილების ბათილად ცნობა                                        

1. აღმჭურველ გადაწყვეტილებას ბათილად ცნობს მისი გამომცემი საბაჟო ორგანო ან ზემდგომი ადმინისტრაციული ორგანო ან სასამართლო, საქართველოს საბაჟო კოდექსის მე-18 მუხლით გათვალისწინებული პირობების შესაბამისად. 

2. საბაჟო ორგანო ან ზემდგომი ადმინისტრაციული ორგანო აღმჭურველი გადაწყვეტილების ბათილად ცნობასთან ერთად განსაზღვრავს ამ აქტის მოქმედების შეწყვეტის სამართლებრივ შედეგებს, რა დროსაც ამავე აქტში აისახება აქტის მოქმედების შეწყვეტის დრო, საქართველოს ზოგადი ადმინისტრაციული კოდექსის 601 მუხლის მე-7 ნაწილის შესაბამისად.

3. აღმჭურველი გადაწყვეტილება, რომელიც გამოცემულია გარკვეულ პირთა წრის მიმართ, შესაძლებელია გაბათილდეს მხოლოდ იმ პირთან მიმართებაში, რომელიც არ ასრულებს გადაწყვეტილებით ნაკისრ ვალდებულებებს. 

4. საჭიროების შემთხვევაში, აღმჭურველი გადაწყვეტილების ნაწილის ბათილად ცნობა არ იწვევს ამ ადმინისტრაციულ-სამართლებრივი აქტის სხვა ნაწილების ბათილობას.

მუხლი 16. აღმჭურველი გადაწყვეტილების ძალადაკარგულად გამოცხადება 
ამ ინსტრუქციის მე-11 მუხლის შესაბამისად შეჩერებული აღმჭურველი გადაწყვეტილება ძალადაკარგულად ცხადდება უფლებამოსილი საბაჟო ორგანოს მიერ, საბაჟო კანონდებლობით გათვალისწინებულ შემთხვევებში, თუ გადაწყვეტილების მფლობელი დადგენილ ვადაში ვერ აკმაყოფილებს გადაწყვეტილების მისაღებად განსაზღვრულ პირობებს ან ვერ ასრულებს ამ გადაწყვეტილებით დაკისრებულ ვალდებულებებს. 

თავი III
წინასწარი გადაწყვეტილება
მუხლი 17. წინასწარი გადაწყვეტილების მისაღებად განცხადების წარდგენა

1. დაინტერესებული პირი, სასაქონლო კოდის შესახებ წინასწარი გადაწყვეტილების ან საქონლის წარმოშობის შესახებ წინასწარი გადაწყვეტილების მისაღებად დანართი №1-III–01-ით ან დანართი №1-III–02-ით გათვალისწინებული განცხადებით მიმართავს საქართველოს ფინანსთა სამინისტროს მმართველობის სფეროში შემავალ სსიპ – შემოსავლების სამსახურს (შემდგომში – შემოსავლების სამსახური). 

2. პირს სასაქონლო კოდის ან საქონლის წარმოშობის შესახებ წინასწარი გადაწყვეტილების მისაღებად ერთი განცხადების წარდგენა შეუძლია მხოლოდ ერთი დასახელების საქონელზე. 

3. დაინტერესებული პირის ან საბაჟო ორგანოს ელექტრონული სისტემის გაუმართაობის შემთხვევაში, დროებით, განცხადების წარდგენა შესაძლებელია მატერიალური ფორმით.

4. განცხადება უნდა შეიცავდეს წინასწარი გადაწყვეტილების მიღებისათვის ფაქტობრივად წარდგენილი დოკუმენტების ჩამონათვალს.
5. წინასწარი გადაწყვეტილების მისაღებად განცხადების წარდგენა გულისხმობს განმცხადებლის თანხმობას მიღებული გადაწყვეტილების და მასში მითითებული ყველა მონაცემის, მათ შორის ფოტოებისა და გამოსახულებებისა პროაქტიულ გამოქვეყნებაზე (ელექტრონულ რესურსებზე განთავსება), პერსონალური მონაცემების, სახელმწიფო, კომერციულ, პროფესიულ, საბაჟო საიდუმლოებას მიეკუთვნებული ინფორმაციის დაცვის გათვალისწინებით. 

6. განცხადებაში საქონლის მითითებისას იწერება საქონლის კომერციული დასახელება ისე, როგორც ის არის მოცემული ხელშეკრულებაში ან ანგარიშ-ფაქტურაში/„INVOICE“–ში და მისი აღწერილობა საქონლის სახეობიდან გამომდინარე. ამასთან, საქონლის აღწერილობა უნდა მოიცავდეს იმ ძირითადი მახასიათებლებისა და თვისებების აღწერას, რომლებიც იძლევიან კლასიფიკაციის მიზნებისათვის აუცილებელ ინფორმაციას, ასე მაგალითად: საქონლის დანიშნულება; ძირითადი მასალა, რომლისგანაც დამზადებულია საქონელი; ფუნქცია, რომელიც უნდა შეასრულოს საქონელმა; მისი გადამუშავების ხარისხი (თუ ასეთი მონაცემები განსაზღვრავს მის თვისებებს); მწარმოებლის მიერ დადგენილი საფირმო დასახელება; მოდელი და სხვ.
მუხლი 18. წინასწარი გადაწყვეტილების გამოცემა

1. დაინტერესებული პირის განცხადება, წინასწარი გადაწყვეტილების პროექტის მომზადების მიზნით, ეგზავნება საბაჟო დეპარტამენტს და შემოსავლების სამსახურის უფროსის მიერ შექმნილ მუდმივმოქმედ სამუშაო ჯგუფს. 

2. სასაქონლო კოდის შესახებ წინასწარი გადაწყვეტილების ან საქონლის წარმოშობის შესახებ წინასწარი გადაწყვეტილების პროექტების შემმუშავებელი სამუშაო ჯგუფის შემადგენლობა და მისი საქმიანობის წესი მტკიცდება შემოსავლების სამსახურის უფროსის ბრძანებით.

3. სამუშაო ჯგუფის სხდომაზე განსახილველად საკითხის მომზადებას და წარდგენას უზრუნველყოფს საბაჟო დეპარტამენტი.

4. იმ შემთხვევაში, თუ წარდგენილი დოკუმენტები ან/და ინფორმაცია არ არის საკმარისი წინასწარი გადაწყვეტილების მისაღებად, საბაჟო დეპარტამენტი განცხადების რეგისტრაციიდან 15 დღის განმავლობაში ატყობინებს განმცხადებელს ხარვეზის არსებობისა და მისი აღმოფხვრის საჭიროების შესახებ და განუსაზღვრავს ხარვეზის აღმოფხვრის ვადას, რომელიც არ უნდა აღემატებოდეს 30 დღეს. ამ შემთხვევაში, წინასწარი გადაწყვეტილების მიღების ვადის დინება შეჩერებულად ითვლება ხარვეზის აღმოფხვრამდე ან/და განსაზღვრული ვადის ამოწურვამდე. 

5. საბაჟო ორგანო უფლებამოსილია, საჭიროების შემთხვევაში მოითხოვოს საქართველოში შესაბამისი აკრედიტაციის მქონე ლაბორატორიის მიერ გაცემული დასკვნის წარდგენა, რასთან დაკავშირებულ ხარჯებს ანაზღაურებს დაინტერესებული პირი.

6. დადგენილ ვადაში ხარვეზის აღმოუფხვრელობის შემთხვევაში შემოსავლების სამსახური უფლებამოსილია, მიიღოს გადაწყვეტილება განცხადების განუხილველად დატოვების შესახებ, რასაც აცნობებს დაინტერესებულ პირს.

7. შემოსავლების სამსახური უფლებამოსილია, უარი თქვას წინასწარი გადაწყვეტილების გამოცემაზე  შემდეგი საფუძვლების არსებობისას:

ა) პირის მიერ წინასწარი გადაწყვეტილების მოთხოვნა იმ საქონელზე, რომელზეც უკვე გამოცემულია წინასწარი გადაწყვეტილება;

ბ) პირის მიერ წინასწარი გადაწყვეტილების მოთხოვნა იმ საქონელზე, რომელიც უკვე დეკლარირებულია საბაჟო პროცედურაში (გარდა საბაჟო საწყობისა)  ან რეექსპორტში; 

გ) შემოსავლების სამსახურის უფროსის ან მის მიერ შესაბამისი უფლებამოსილებით აღჭურვილი პირის მოტივირებული გადაწყვეტილება.

8. წინასწარი გადაწყვეტილების პროექტი დასამტკიცებლად წარედგინება შემოსავლების სამსახურის უფროსს ან მის მიერ შესაბამისი უფლებამოსილებით აღჭურვილ პირს.

9. სასაქონლო კოდის შესახებ წინასწარი გადაწყვეტილება გამოიცემა დანართი №1–III–03-ით დადგენილი ფორმის შესაბამისად, ხოლო საქონლის წარმოშობის შესახებ წინასწარი გადაწყვეტილება – დანართი №1–III–04-ით დადგენილი ფორმის შესაბამისად.

10. თუ პირი მოქმედებს წინასწარი გადაწყვეტილების შესაბამისად, დაუშვებელია მაკონტროლებელი/სამართალდამცავი ორგანოს მიერ წინასწარი გადაწყვეტილების საწინააღმდეგო გადაწყვეტილების მიღება და გადასახადის ან/და სანქციის დარიცხვა.

დანართი №1–III–01

	შემოსავლების სამსახურს

	განცხადება

სასაქონლო კოდის შესახებ წინასწარი გადაწყვეტილების მისაღებად

	ფიზიკური პირის შემთხვევაში – დაინტერესებული პირის სახელი, გვარი 
	 

	იურიდიული პირის შემთხვევაში – დასახელება, ხელმძღვანელის სახელი, გვარი 
	 

	პირის მისამართი
	 

	საიდენტიფიკაციო ნომერი (ასეთის არსებობის შემთხვევაში)
	 

	გთხოვთ, გამოსცეთ სასაქონლო კოდის შესახებ წინასწარი გადაწყვეტილება 

	7
	საქონლის კომერციული დასახელება და აღწერილობა
	 


	

	(დაინტერესებული პირის ხელმოწერა)


	
	
	

	(რიცხვი)            (თვე)               (წელი)


დანართი №1–III–02

	შემოსავლების სამსახურს

	განცხადება
საქონლის წარმოშობის შესახებ წინასწარი გადაწყვეტილების მისაღებად

	ფიზიკური პირის შემთხვევაში – დაინტერესებული პირის სახელი, გვარი 
	 

	იურიდიული პირის შემთხვევაში – დასახელება, ხელმძღვანელის სახელი, გვარი 
	 

	პირის მისამართი
	 

	საიდენტიფიკაციო ნომერი (ასეთის არსებობის შემთხვევაში)
	 

	გთხოვთ, გამოსცეთ საქონლის წარმოშობის შესახებ წინასწარი გადაწყვეტილება 

	7
	საქონლის კომერციული დასახელება და აღწერილობა
	 


	

	(დაინტერესებული პირის ხელმოწერა)


	
	
	

	(რიცხვი)            (თვე)               (წელი)


დანართი №1–III–03

	შემოსავლების სამსახური

	დაინტერესებული პირი
	სასაქონლო კოდის შესახებ წინასწარი გადაწყვეტილება საქართველოს საბაჟო კოდექსის 22-ე მუხლის საფუძველზე

	საქონლის მწარმოებელი
	გადაწყვეტილების მიღების დასაბუთება

	განცხადებასთან ერთად წარდგენილი დოკუმენტები:
	

	საქონლის აღწერილობა:
	

	საქონლის კოდი სეს ესნ-ის შესაბამისად

	გადაწყვეტილების მიღებაზე 

უფლებამოსილი პირი

–––––––––––––––––––                  ––––––––––––––––––
(სახელი გვარი)                               (ხელმოწერა)

                                                ბ. ა.

	გადაწყვეტილების ნომერი და თარიღი

№ ––– “––––“ ––––––––––––––– 20 წ.

ქ. თბილისი
	

	წინასწარი გადაწყვეტილება შეიძლება გასაჩივრდეს საქართველოს საბაჟო კოდექსის IV თავითა და საქართველოს საგადასახადო კოდექსის XIV კარით დადგენილი წესით, წინასწარი გადაწყვეტილების ჩაბარებიდან 30 დღის ვადაში, საქართველოს ფინანსთა სამინისტროს სისტემაში – წერილობითი ან ელექტრონული ფორმით საჩივრის შემოსავლების სამსახურში (მის.: ქ. თბილისი, ვ. გორგასლის ქ. №16) წარდგენის გზით. აგრეთვე, თბილისის საქალაქო სასამართლოში (მის.: ქ. თბილისი, აღმაშენებლის ხეივანი, მე-12 კმ. №6) საქართველოს კანონმდებლობით დადგენილი წესით.


დანართი №1–III–04

	შემოსავლების სამსახური

	დაინტერესებული პირი
	საქონლის წარმოშობის შესახებ წინასწარი გადაწყვეტილება საქართველოს საბაჟო კოდექსის 22-ე მუხლის საფუძველზე

	განცხადებასთან ერთად წარდგენილი დოკუმენტები:
	გადაწყვეტილების მიღების დასაბუთება

	საქონლის გამგზავნი (ექსპორტიორის დასახელება, მისამართი, ქვეყანა)
	

	საქონლის მიმღები (მიმღების დასახელება, მისამართი ქვეყანა)
	

	სატრანსპორტო საშუალების სახეობა და მარშრუტი (თუ ასეთი ცნობილია)
	

	ინვოისის ნომერი და თარიღი
	

	შეფუთვის ნიშნები, ნომრები და რაოდენობა
	

	ბრუტო წონა ან რაოდენობის სხვა სახეობები
	

	საქონლის აღწერილობა:
	

	საქონლის წარმოშობის ქვეყანა

	გადაწყვეტილების მიღებაზე 

უფლებამოსილი პირი

–––––––––––––––––––                  ––––––––––––––––––
(სახელი გვარი)                               (ხელმოწერა)

                                                                   ბ. ა.

	გადაწყვეტილების ნომერი და თარიღი

№ ––– “––––“ ––––––––––––––– 20 წ.

ქ. თბილისი
	

	წინასწარი გადაწყვეტილება შეიძლება გასაჩივრდეს საქართველოს საბაჟო კოდექსის IV თავითა და საქართველოს საგადასახადო კოდექსის XIV კარით დადგენილი წესით, წინასწარი გადაწყვეტილების ჩაბარებიდან 30 დღის ვადაში, საქართველოს ფინანსთა სამინისტროს სისტემაში – წერილობითი ან ელექტრონული ფორმით საჩივრის შემოსავლების სამსახურში (მის.: ქ. თბილისი, ვ. გორგასლის ქ. №16) წარდგენის გზით. აგრეთვე, თბილისის საქალაქო სასამართლოში (მის.: ქ. თბილისი, აღმაშენებლის ხეივანი, მე-12 კმ. №6) საქართველოს კანონმდებლობით დადგენილი წესით.


მუხლი 19. წინასწარი გადაწყვეტილების გაუქმება
1. წინასწარი გადაწყვეტილება უქმდება საქართველოს საბაჟო კოდექსის 23-ე მუხლით გათვალისწინებულ შემთხვევებში. 
2. წინასწარი გადაწყვეტილება შესაძლებელია გაუქმდეს მისი ბათილად ცნობის ან ძალადაკარგულად გამოცხადების გზით. 

3. წინასწარი გადაწყვეტილების ძალადაკარგულად გამოცხადება ან ბათილად ცნობა ხორციელდება შემოსავლების სამსახურის უფროსის ან მის მიერ შესაბამისი უფლებამოსილებით აღჭურვილი პირის ბრძანებით, ხოლო საჩივრის ან სარჩელის შემთხვევაში – ზემდგომი ადმინისტრაციული ორგანოს ან სასამართლოს გადაწყვეტილებით.

თავი IV
ავტორიზებული ეკონომიკური ოპერატორის სტატუსი, გამარტივებები და შეღავათები   

მუხლი 20. ავტორიზებული ეკონომიკური ოპერატორის სტატუსის მინიჭების პირობები
1. ავტორიზებული ეკონომიკური ოპერატორი შესაძლებელია ცალ-ცალკე ან ერთდროულად ფლობდეს შემდეგი სახის ავტორიზაციებს:

ა) „საბაჟო გამარტივებისათვის“, რომელიც მის მფლობელს აძლევს გარკვეული გამარტივებული საბაჟო ფორმალობებით სარგებლობის საშუალებას;

ბ) „დაცვისა და უსაფრთხოებისათვის“, რომელიც მის მფლობელს აძლევს დაცვასა და უსაფრთხოებასთან დაკავშირებული გარკვეული შეღავათებით სარგებლობის უფლებას.
2. ავტორიზებული ეკონომიკური ოპერატორის სტატუსის მისაღებად აუცილებელი პირობებია:

ა) ავტორიზებული ეკონომიკური ოპერატორის სტატუსის მაძიებლის (შემდგომში – სტატუსის მაძიებელი) „განაცხადის“ შემოსავლების სამსახურში რეგისტრაციის თარიღიდან წინა უწყვეტი 3 წლის განმავლობაში: 

ა.ა) საქართველოს საგადასახადო კოდექსის 280-ე მუხლით, 282-ე მუხლის მე-3 ნაწილით, 286-ე მუხლის მე-2 ნაწილით და  საქართველოს საბაჟო კოდექსის 166-ე მუხლის მე-4 ნაწილით, 167-ე მუხლის მე-4 ნაწილით, 168-ე მუხლის მე-5 ნაწილით,  170-ე მუხლის მე-2 ნაწილით, 172-ე მუხლის პირველი ნაწილით, 176-ე მუხლის მე-2 ნაწილით გათვალისწინებული პასუხისმგებლობის დაკისრების თაობაზე ძალაში შესული გადაწყვეტილების (რომელიც კანონმდებლობით დადგენილ ვადაში არ გასაჩივრებულა საქართველოს ფინანსთა სამინისტროს სისტემაში ან გასაჩივრდა, მაგრამ არ დაკმაყოფილდა) არარსებობა; 

ა.ბ) საქართველოს საბაჟო კოდექსის 166-ე მუხლის მე-3 და 168-ე მუხლის მე-3 ნაწილებით გათვალისწინებული პასუხისმგებლობის დაკისრების თაობაზე ძალაში შესული ერთზე მეტი გადაწყვეტილების (რომელიც კანონმდებლობით დადგენილ ვადაში არ გასაჩივრებულა საქართველოს  ფინანსთა სამინისტროს სისტემაში ან გასაჩივრდა, მაგრამ არ დაკმაყოფილდა) არარსებობა; 

ა.გ) იმპორტის გადასახდელის ოდენობის 1000 ლარზე მეტით შემცირებისათვის საქართველოს საბაჟო კოდექსის 167-ე მუხლის პირველი ან მე-2 ნაწილით  გათვალისწინებული პასუხისმგებლობის დაკისრების თაობაზე გადაწყვეტილების (რომელიც კანონმდებლობით დადგენილ ვადაში არ გასაჩივრებულა საქართველოს ფინანსთა სამინისტროს სისტემაში ან გასაჩივრდა, მაგრამ არ დაკმაყოფილდა) არარსებობა; 

ა.დ) 4000 ლარზე მეტი საბაჟო ღირებულების საქონლის საბაჟო კონტროლის გვერდის ავლით ან მისგან მალულად გადაადგილებისათვის საქართველოს საბაჟო კოდექსის 168-ე მუხლის პირველი ან მე-2 ნაწილით გათვალისწინებული პასუხისმგებლობის დაკისრების თაობაზე გადაწყვეტილების (რომელიც კანონმდებლობით დადგენილ ვადაში არ გასაჩივრებულა საქართველოს ფინანსთა სამინისტროს სისტემაში ან გასაჩივრდა, მაგრამ არ დაკმაყოფილდა) არარსებობა;
ა.ე) 2019 წლის 1 სექტემბრამდე მოქმედი საქართველოს საგადასახადო კოდექსის 289-ე მუხლის:
ა.ე.ა) 31 და მე-14 ნაწილებით გათვალისწინებული პასუხისმგებლობის დაკისრების თაობაზე ძალაში შესული ერთზე მეტი გადაწყვეტილების (რომელიც კანონმდებლობით დადგენილ ვადაში არ გასაჩივრებულა საქართველოს ფინანსთა სამინისტროს სისტემაში ან გასაჩივრდა, მაგრამ არ დაკმაყოფილდა) არარსებობა;
ა.ე.ბ) მე-4 ან მე-5 ნაწილით გათვალისწინებული პასუხისმგებლობის (იმპორტის გადასახდელების ოდენობის 1000 ლარზე მეტით შემცირებისათვის) დაკისრების თაობაზე გადაწყვეტილების (რომელიც კანონმდებლობით დადგენილ ვადაში არ გასაჩივრებულა საქართველოს ფინანსთა სამინისტროს სისტემაში ან გასაჩივრდა, მაგრამ არ დაკმაყოფილდა) არარსებობა;
 ა.ე.გ) მე-10 ან მე-11 ნაწილით გათვალისწინებული პასუხისმგებლობის (4000 ლარზე მეტი საბაჟო ღირებულების საქონლის საბაჟო კონტროლის გვერდის ავლით ან მისგან მალულად გადაადგილებისათვის) დაკისრების თაობაზე გადაწყვეტილების (რომელიც კანონმდებლობით დადგენილ ვადაში არ გასაჩივრებულა საქართველოს ფინანსთა სამინისტროს სისტემაში ან გასაჩივრდა, მაგრამ არ დაკმაყოფილდა) არარსებობა;
ა.ე.დ) 32, მე-7, მე-16, მე-19, 26-ე ნაწილებით ან/და 290-ე მუხლის მე-2 ნაწილით გათვალისწინებული პასუხისმგებლობის დაკისრების თაობაზე ძალაში შესული გადაწყვეტილების (რომელიც კანონმდებლობით დადგენილ ვადაში არ გასაჩივრებულა საქართველოს ფინანსთა სამინისტროს სისტემაში ან გასაჩივრდა, მაგრამ არ დაკმაყოფილდა) არარსებობა;
ბ) სტატუსის მაძიებლის „განაცხადის“ შემოსავლების სამსახურში რეგისტრაციის თარიღიდან წინა უწყვეტი 3 წლის განმავლობაში საქართველოს ადმინისტრაციულ სამართალდარღვევათა კოდექსის 1271 მუხლის მე-2 ნაწილით ან/და 1552 მუხლის მე-2 ნაწილით გათვალისწინებული პასუხისმგებლობის დაკისრების თაობაზე ძალაში შესული გადაწყვეტილების (რომელიც კანონმდებლობით დადგენილ ვადაში არ გასაჩივრებულა ან გასაჩივრდა, მაგრამ არ დაკმაყოფილდა) არარსებობა;

 გ) სტატუსის მაძიებლის „განაცხადის“ შემოსავლების სამსახურში რეგისტრაციის მომენტისას საქართველოს სისხლის სამართლის კოდექსის 192-ე, 193-ე, 194-ე, 194¹, 195¹ – 198-ე, მე-200 – 200², 2005 – 2006, 2041, 205-ე, 2051, 206-ე, 2072; 210-ე – 212-ე, 214-ე, 215-ე, 218-ე – 221-ე მუხლებით გათვალისწინებული დანაშაულისათვის კანონიერ ძალაში შესული გამამტყუნებელი განაჩენის (რომელიც კანონმდებლობით დადგენილ ვადაში არ გასაჩივრებულა ან გასაჩივრდა, მაგრამ არ დაკმაყოფილდა) არარსებობა; 

დ) ბუღალტრული და, საჭიროების შემთხვევაში,  სატრანსპორტო აღრიცხვის მართვის ისეთი სისტემის არსებობა, როდესაც:

 დ.ა) ბუღალტრული აღრიცხვის სისტემა შესაბამისობაშია ბუღალტრული აღრიცხვისა და ფინანსური ანგარიშგების სტანდარტებთან; 

დ.ბ) ბუღალტრული აღრიცხვის სისტემაში ინტეგრირებულია აღრიცხვიანობა საბაჟო მიზნებისათვის ან ბუღალტრული აღრიცხვის სისტემა შესაბამისი მონაცემების იდენტიფიცირების შესაძლებლობას იძლევა;

 დ.გ) საბაჟო ორგანოს აქვს წვდომის საშუალება (მათ შორის, ელექტრონული ფორმით, ასეთის არსებობის შემთხვევაში) ბუღალტრულ ჩანაწერებზე, ხოლო მოთხოვნის შემთხვევაში – აგრეთვე მის კომერციულ და სხვა სახის ინფორმაციაზე;

 
დ.დ) ლოგისტიკური სისტემა საქართველოს საქონლისა და უცხოური საქონლის გამიჯვნის, ხოლო საჭიროების შემთხვევაში, მათი ადგილმდებარეობის განსაზღვრის საშუალებას იძლევა; 

დ.ე) სტატუსის მაძიებლის ორგანიზაციული სტრუქტურა ხელს უწყობს საქონლის გადაადგილების მართვას, ხოლო შიდა კონტროლის სისტემა უზრუნველყოფს პროცედურული უზუსტობებისა და დარღვევების გამოვლენას, პრევენციას და აღმოფხვრას; 

დ.ვ) აკრძალვებს ან/და შეზღუდვებს დაქვემდებარებული საქონლის მიმართ გამოიყენება პროცედურები, რაც ასევე მოიცავს აღნიშნული საქონლის იდენტიფიცირებისა და სხვა საქონლისაგან გამიჯვნის შესაძლებლობას;

დ.ზ) უზრუნველყოფილია სააღრიცხვო და სხვა დოკუმენტაციის შენახვის შესაძლებლობა; 

დ.თ) თანამშრომლები ინფორმირებული არიან კანონმდებლობის შესაძლო დარღვევის ფაქტების თაობაზე საბაჟო ორგანოსათვის დაუყოვნებლივი შეტყობინების ვალდებულების შესახებ; 

დ.ი) დაცვის სპეციალური მექანიზმები უზრუნველყოფს კომპიუტერულ სისტემებში უნებართვო შეღწევის თავიდან აცილებას და ინფორმაციის დაცვას; 

ე) გადახდისუნარიანობა და ფინანსური მდგრადობა, რაც ჩაითვლება დამაკმაყოფილებლად თუ: 

ე.ა) სტატუსის მაძიებლის მიმართ არ არის დაწყებული გადახდისუუნარობის/გაკოტრების საქმე;

ე.ბ) სტატუსის მაძიებლის „განაცხადის“ შემოსავლების სამსახურში რეგისტრაციის თარიღიდან წინა უწყვეტი 3 წლის განმავლობაში: 

ე.ბ.ა) მას არ ჰქონია აღიარებული საგადასახადო დავალიანება; 

ე.ბ.ბ) მას აქვს ისეთი ფინანსური მდგომარეობა, რომელიც უზრუნველყოფს წარმოშობილი ვალდებულებების ჯეროვნად შესრულების შესაძლებლობას; 

ვ) ამ მუხლის პირველი პუნქტის „ა“ ქვეპუნქტით გათვალისწინებული „ავტორიზაციის“ შემთხვევაში, სტატუსის მაძიებელს უნდა ჰქონდეს საქონლის გაფორმების გამოცდილება ან/და იგი/მის მიერ დაქირავებული, საბაჟო საკითხებზე პასუხისმგებელი პირი უნდა აკმაყოფილებდეს პროფესიული კვალიფიკაციის მოთხოვნებს. აღნიშნული პირობა ჩაითვლება დაკმაყოფილებულად, თუ სრულდება ერთ-ერთი ქვემოთ ჩამოთვლილთაგან:

ვ.ა) სტატუსის მაძიებელს აქვს „განაცხადის“ რეგისტრაციის თარიღიდან წინა უწყვეტი 3 წლის განმავლობაში საქართველოს საბაჟო ტერიტორიაზე საქონლის გადაადგილებასთან ან/და  გაფორმებასთან დაკავშირებული საქმიანობის გამოცდილება; 

ვ.ბ) სტატუსის მაძიებელთან დასაქმებულ საბაჟო საკითხებზე პასუხისმგებელ პირს აქვს საქართველოს საბაჟო ტერიტორიაზე საქონლის გადაადგილებასთან ან/და  გაფორმებასთან დაკავშირებული საქმიანობის არანაკლებ 3 წლიანი გამოცდილება ან/და აღნიშნული მიმართულებით განათლების დამადასტურებელი დოკუმენტი (სერტიფიკატი, დიპლომი ან სხვ.); 

ვ.გ) სტატუსის მაძიებელი საქართველოს საბაჟო ტერიტორიაზე საქონლის გადაადგილებასთან ან/და გაფორმებასთან დაკავშირებულ საქმიანობას ახორციელებს ხელშეკრულების საფუძველზე სხვა ავტორიზებული ეკონომიკური ოპერატორის მეშვეობით, რომელიც არის ამ მუხლის პირველი პუნქტის „ა“ ქვეპუნქტით გათვალისწინებული „ავტორიზაციის“ მფლობელი; 

ზ) ამ მუხლის პირველი პუნქტის „ბ“ ქვეპუნქტით გათვალისწინებული „ავტორიზაციის“ შემთხვევაში – დაცვისა და უსაფრთხოების სათანადო სტანდარტის უზრუნველყოფა. აღნიშნული პირობა შესრულებულად ითვლება, თუ: 

ზ.ა) სტატუსის მაძიებელს ჰყავს უსაფრთხოებისა და დაცვის საკითხებზე პასუხისმგებელი პირი; 
ზ.ბ) საქართველოს საბაჟო ტერიტორიაზე საქონლის გადაადგილებასა და გაფორმებასთან დაკავშირებული საქმიანობისათვის განკუთვნილი, სტატუსის მაძიებლის სარგებლობაში არსებული შენობა-ნაგებობები და სხვა ადგილები დაცულია უნებართვო შეღწევისაგან; 

ზ.გ) საქონლის შენახვისა და გადაადგილებისათვის უზრუნველყოფილია სათანადო პირობები, მათ შორის, საქონელი დაცულია უნებართვო წვდომის, გადაადგილების, შეცვლის ან ნებისმიერი სხვაგვარი უკანონო ქმედებისაგან;

ზ.დ) სტატუსის მაძიებელი თავის ბიზნესპარტნიორებთან, თანამშრომლებთან და სხვა დაქირავებულ პირებთან გაფორმებული ხელშეკრულებებით აკისრებს მათ უსაფრთხოებისა და დაცვის სტანდარტების კომპეტენციის ფარგლებში უზრუნველყოფის ვალდებულებას; 

ზ.ე) უსაფრთხოებისა და დაცვის სტანდარტებზე პასუხისმგებელი პირები რეგულარულად მონაწილეობენ შესაბამისი გადამზადების პროგრამებში;

3. ამ მუხლის მე-2 პუნქტის „ა“ და „ბ“ ქვეპუნქტებით გათვალისწინებული პირობები არ ვრცელდება იმ შემთხვევაში, თუ არსებობს პირის სანქციისაგან გათავისუფლების თაობაზე საბაჟო ორგანოს/დავის განმხილველი ორგანოს ან სასამართლოს არაუმეტეს ერთი გადაწყვეტილებისა.

4. ამ მუხლის მე-2 პუნქტის „ა“– „გ“ ქვეპუნქტებით გათვალისწინებული მოთხოვნები ვრცელდება სტატუსის მაძიებელზე და საბაჟო საკითხებზე პასუხისმგებელ პირზე (ასეთის არსებობის შემთხვევაში), ხოლო თუ სტატუსის მაძიებელი იურიდიული პირია, აგრეთვე – მის ხელმძღვანელებსა და წარმომადგენლობაზე უფლებამოსილ პირ(ებ)ზე.

5. თუ  სტატუსის მაძიებლის გადასახადის გადამხდელად რეგისტრაციიდან გასულია 3 წელზე ნაკლები, ამ მუხლის მე-2 პუნქტის „ა“, „ბ“ და „ე“ ქვეპუნქტებით გათვალისწინებული პირობები მოწმდება არსებულ პერიოდზე. 

6. ამ მუხლის მე-2 პუნქტის „გ“ ქვეპუნქტით გათვალისწინებული პირობის შესრულების შემოწმებისას, ფიზიკური პირის შემთხვევაში, შემოსავლების სამსახურს წარედგინება სსიპ – საქართველოს შინაგან საქმეთა სამინისტროს მომსახურების სააგენტოს მიერ გაცემული „ნასამართლობის შესახებ ცნობა“. 

7. ამ მუხლის მე-2 პუნქტის „ე.ბ.ა“ ქვეპუნქტით გათვალისწინებული პირობა არ ვრცელდება იმ შემთხვევაში, თუ აღიარებული საგადასახადო დავალიანების არსებობის ფაქტს ადგილი ჰქონდა არაუმეტეს 3-ჯერ და ასეთი დავალიანების არსებობის პერიოდი თითოეულ შემთხვევაზე არ აღემატება ერთ თვეს. 

8. თუ სტატუსის მაძიებელი ფლობს ეროვნული ან/და საერთაშორისო სტანდარტებით აღიარებულ უსაფრთხოებისა და დაცულობის სერტიფიკატს, რომლებიც დაკავშირებულია ავტორიზებული ეკონომიკური ოპერატორის სტატუსის მინიჭების პირობებთან, იგი შესაძლოა გათვალისწინებულ იქნეს ამ მუხლის მე-2 პუნქტის „ზ“ ქვეპუნქტით განსაზღვრული პირობების დაკმაყოფილებისთვის. 

9. ამ მუხლის მე-2 პუნქტის „ე.ბ.ბ.“ ქვეპუნქტით გათვალისწინებული პირობის შესრულების შემოწმებისას/კონტროლისას, შემოსავლების სამსახურს უფლება აქვს მოითხოვოს და გაითვალისწინოს აუდიტირებული ფინანსური ანგარიშგება და შესაბამისი აუდიტორული დასკვნა. აუდიტი ჩატარებული უნდა იყოს ბუღალტრული აღრიცხვის, ანგარიშგებისა და აუდიტის ზედამხედველობის სამსახურის მიერ ხარისხის კონტროლის სისტემის მონიტორინგის ჩატარების შედეგად მინიჭებული პირველი, მეორე ან მესამე კატეგორიის აუდიტორის/აუდიტორული ფირმის მიერ და ფინანსური მდგრადობის მიზნებისთვის ფინანსურად მდგრადად ჩაითვლება სუბიექტი, რომლის უახლოეს ფინანსურ ანგარიშგებაზე გაცემულია აუდიტორული დასკვნა, რომელშიც გამოთქმულია არამოდიფიცირებული მოსაზრება. 

10. ამ მუხლის მე-2 პუნქტის „ზ“ ქვეპუნქტით გათვალისწინებული პირობების შესრულების კონტროლისას, შემოსავლების სამსახური ამოწმებს სტატუსის მაძიებლის სარგებლობაში არსებულ, საბაჟო საქმიანობასთან დაკავშირებულ ყველა ობიექტს. 

11. ამ მუხლის მე-2 პუნქტით გათვალისწინებული პირობების შესრულების კონტროლისას შემოსავლების სამსახური ითვალისწინებს „ბუღალტრული აღრიცხვის, ანგარიშგებისა და აუდიტის შესახებ“ საქართველოს კანონის მე-2 მუხლის პირველი პუნქტის „ტ“ – „ქ“ და „ყ“ ქვეპუნქტების მიხედვით განსაზღვრული სტატუსის მაძიებელის კატეგორიას.

12. ავტორიზებული ეკონომიკური ოპერატორი, სტატუსის მოქმედების მთელი პერიოდის მანძილზე, ვალდებულია შეასრულოს ამ მუხლის მე-2 პუნქტით გათვალისწინებული პირობები ავტორიზაციის შესაბამისად.
საქართველოს ფინანსთა მინისტრის 2019 წლის 6 დეკემბრის ბრძანება №373 - ვებგვერდი, 09.12.2019წ.
მუხლი 21. ავტორიზებული ეკონომიკური ოპერატორის სტატუსის მინიჭება 
1. ავტორიზებული ეკონომიკური ოპერატორის სტატუსის მისაღებად, პირი შემოსავლების სამსახურს წარუდგენს „განაცხადს“, შემოსავლების სამსახურის უფროსის ბრძანებით დამტკიცემული ფორმით, რომელიც მოიცავს სტატუსის მაძიებლის განცხადებას და თვითშეფასების კითხვარს. სტატუსის მაძიებლის ან შემოსავლების სამსახურის ელექტრონული სისტემის გაუმართაობის შემთხვევაში, განცხადების წარდგენა შესაძლებელია მატერიალური ფორმით.

2. „განაცხადის“ რეგისტრაციიდან 30 კალენდარული დღის ვადაში შემოსავლების სამსახური:
 ა) ამოწმებს  განცხადების და თვითშეფასების კითხვარის შევსების სისწორეს და თანდართული დოკუმენტების სისრულეს; 

ბ) ასევე უფლებამოსილია  ნაწილობრივ შეისწავლოს  წარმოდგენილი ინფორმაციის უტყუარობა; 

გ) იღებს გადაწყვეტილებას:

გ.ა) „განაცხადის“ განუხილველად დატოვების შესახებ; 

გ.ბ) სტატუსის მაძიებლის შემოწმების დანიშვნის შესახებ; 

გ.გ) ავტორიზებული ეკონომიკური ოპერატორის სტატუსის მინიჭებაზე უარის თქმის შესახებ. 

დ) საჭიროების შემთხვევაში სტატუსის მაძიებელს უგზავნის მოთხოვნას დამატებითი დოკუმენტის ან/და სხვა ინფორმაციის წარდგენის შესახებ და განისაზღვრავს შესაბამის ვადას.

3. ამ მუხლის მე-2 პუნქტის „გ“ ქვეპუნქტის შესაბამისად მიღებულ გადაწყვეტილებას შემოსავლების სამსახური აცნობებს სტატუსის მაძიებელს.

4. დამატებითი დოკუმენტის ან/და სხვა ინფორმაციის მოთხოვნის შემთხვევაში, ამ მუხლის მე-2 პუნქტით განსაზღვრული ვადა ჩერდება არაუმეტეს 30 კალენდარული დღით, ხოლო საჭიროების შემთხვევაში შესაძლებელია მისი დამატებით გაგრძელება არაუმეტეს 15 კალენდარული დღით.

5. გადაწყვეტილება „განაცხადის“ განუხილველად დატოვების შესახებ მიიღება, თუ:

 ა) იმავე პირის ავტორიზებული ეკონომიკური ოპერატორის სტატუსის გაუქმებიდან (გარდა ამ ინსტრუქციის 25-ე მუხლის პირველი პუნქტის „ბ“ ქვეპუნქტით გათვალისწინებული საფუძვლისა) გასულია 3 წელზე ნაკლები; 

ბ) არ არის წარდგენილი ამ მუხლის მეორე პუნქტის „დ“ ქვეპუნქტით გათვალისწინებული დამატებითი დოკუმენტი ან/და სხვა ინფორმაცია.
6. სტატუსის მაძიებლის შემოწმების დანიშვნიდან 120 კალენდარული დღის ვადაში შემოსავლების სამსახური: 

ა) ამოწმებს, აკმაყოფილებს თუ არა სტატუსის მაძიებელი ამ ინსტრუქციის მე-20 მუხლის მე-2 პუნქტით განსაზღვრულ პირობებს ავტორიზაციის შესაბამისად;

ბ) იღებს გადაწყვეტილებას ავტორიზებული ეკონომიკური ოპერატორის სტატუსის მინიჭების ან მინიჭებაზე უარის თქმის შესახებ.  

7. საჭიროების შემთხვევაში, შესაძლებელია ამ მუხლის მე-6 პუნქტით განსაზღვრული ვადის გაგრძელება არაუმეტეს 30 კალენდარული დღით. 

8. თუ დაწყებული შემოწმების გაგრძელება ვერ ხერხდება დაუძლეველი ძალის გამო, ან საჭიროა დამატებითი ინფორმაციის მოპოვება, ან სტატუსის მაძიებელი ითხოვს დამატებით ვადას ნაკლოვანების აღმოფხვრის ან ამ ინსტრუქციის მე-20 მუხლის მე-2 პუნქტით განსაზღვრული პირობების დაკმაყოფილებისათვის, შემოსავლების სამსახური იღებს გადაწყვეტილებას შემოწმების არაუმეტეს 30 დღით შეჩერების შესახებ, რომელიც ეცნობება სტატუსის მაძიებელს.

9. ამ მუხლის მე-8 პუნქტის გათვალისწინებით შეჩერებული შემოწმება და შესაბამისი ვადის დინება განახლდება შემოსავლების სამსახურის გადაწყვეტილებით, დაუძლეველი ძალის აღმოფხვრისთანავე ან დამატებითი ინფორმაციის მოპოვებისთანავე, ხოლო თუ შემოწმების შეჩერება მოხდა სტატუსის მაძიებლის მოთხოვნით – ნაკლოვანების აღმოფხვრის ან პირობების დაკმაყოფილებისათვის განსაზღვრული ვადის გასვლისთანავე. 

10. სტატუსის მაძიებლის შემოწმების შედეგები ფორმდება „ავტორიზებული ეკონომიკური ოპერატორის სტატუსის მაძიებლის/მფლობელის შემოწმების აქტით“, შემოსავლების სამსახურის უფროსის ბრძანებით დამტკიცებული ფორმის შესაბამისად, რომლის გათვალისწინებითაც შემოსავლების სამსახური გამოსცემს ბრძანებას, ამ მუხლის მე-6 პუნქტის „ბ“ ქვეპუნქტის შესაბამისად. 

11. როგორც „განაცხადის“ განხილვის, ისე სტატუსის მაძიებლის შემოწმების მიმდინარეობის პერიოდში, სტატუსის მაძიებელს უფლება აქვს მიიღოს კონსულტაცია ან წარმოადგინოს საკუთარი პოზიცია. 

12. შემოსავლების სამსახურის უფროსის ან მის მიერ შესაბამისი უფლებამოსილებით აღჭურვილი პირის ბრძანებით, პირს უვადოდ ენიჭება ავტორიზებული ეკონომიკური ოპერატორის სტატუსი, მის შესაბამისად გაცემული ავტორიზაცია(ები) და ავტორიზებული ეკონომიკური ოპერატორის ლოგოს (დანართი №1-IV-01) გამოყენების უფლება.
13. (ამოღებულია - 27.12.2019, №417).
14. ავტორიზებული ეკონომიკური ოპერატორის სტატუსის მინიჭების/მინიჭებაზე უარის თქმის შესახებ მიღებული გადაწყვეტილება ეცნობება სტატუსის მაძიებელს. 

15. ამ მუხლის მე-2 პუნქტის „გ“ და მე-6 პუნქტის „ბ“ ქვეპუნქტების მიხედვით მიღებული გადაწყვეტილებები შესაძლებელია სტატუსის მაძიებლის მიერ გასაჩივრებულ იქნეს საქართველოს საბაჟო კოდექსით დადგენილი წესით. 

16. სტატუსის მაძიებლისათვის ავტორიზებული ეკონომიკური ოპერატორის სტატუსის მინიჭებაზე უარის თქმა გავლენას არ იქონიებს ნებისმიერ სხვა გადაწყვეტილებაზე, რომელიც მიღებულია სტატუსის მაძიებლის სასარგებლოდ საბაჟო კანონმდებლობის შესაბამისად, გარდა იმ შემთხვევისა, როდესაც ეს გადაწყვეტილება დაკავშირებულია ავტორიზებული ეკონომიკური ოპერატორის სტატუსის მოპოვებისათვის გათვალისწინებული პირობების დაკმაყოფილებასთან და შემოწმების დროს აშკარა გახდა მათი შეუსრულებლობა.
საქართველოს ფინანსთა მინისტრის 2019 წლის 27 დეკემბრის ბრძანება №417 - ვებგვერდი, 27.12.2019წ.

მუხლი 22. გამარტივებები და შეღავათები ავტორიზებული ეკონომიკური ოპერატორების  მიერ საბაჟო ფორმალობების განხორციელებისას 
1. შემოსავლების სამსახურის მიერ ამ ინსტრუქციის მე-20 მუხლის პირველი პუნქტის „ა“ ქვეპუნქტით გათვალისწინებული ავტორიზაციის მფლობელზე შესაძლებელია გაიცეს თანხმობა კუთვნილი საქონლის წინასწარ შეთანხმებულ ტერიტორიაზე დათვალიერების თაობაზე. 

2. ავტორიზებული ეკონომიკური ოპერატორის კუთვნილი/მფლობელობაში არსებული საქონელი საქართველოს საბაჟო ტერიტორიაზე გადაადგილებისას ექვემდებარება  ფიზიკური და დოკუმენტური შემოწმებისათვის ნაკლები სიხშირით შერჩევას. ამასთან, საბაჟო კონტროლის განხორციელების ალბათობა (სიხშირე) მცირდება აღნიშნული საქონლის მიწოდების ჯაჭვში ჩართული ავტორიზებული ეკონომიკური ოპერატორების რაოდენობის გათვალისწინებით.

 3. თუ ამ ინსტრუქციის მე-20 მუხლის პირველი პუნქტის „ბ“ ქვეპუნქტით გათვალისწინებული ავტორიზაციის მფლობელი ეკონომიკური ოპერატორი შემოსავლების სამსახურს საქონლის შესახებ ინფორმაციას წარუდგენს საქონლის საქართველოს საბაჟო ტერიტორიაზე შემოტანამდე, ხოლო საბაჟო ორგანოს მიერ მიღებული იქნება გადაწყვეტილება მისი ფიზიკური დათვალიერების შესახებ, შემოსავლების სამსახური აღნიშნულის თაობაზე აცნობებს სტატუსის მფლობელს (გარდა იმ შემთხვევისა, როდესაც ეს ხელს შეუშლის საბაჟო კონტროლის განხორციელებას ან/და გავლენას იქონიებს მის შედეგებზე). 

4. საქართველოს მთავრობის დადგენილებით დამტკიცებული „საქონლის წარმოშობის ქვეყნის განსაზღვრის კრიტერიუმების, წარმოშობის დამადასტურებელი სერტიფიკატის ფორმის, მისი შევსებისა და გაცემის წესის“ შესაბამისად, „უფლებამოსილი ექსპორტიორის სტატუსის მისაღებად წარსადგენი განაცხადითა“ და შესაბამისი თანდართული დოკუმენტებით მიმართვის შემთხვევაში, ამ ინსტრუქციის მე-20 მუხლის პირველი პუნქტის „ა“ ქვეპუნქტით გათვალისწინებული ავტორიზაციის მფლობელ ეკონომიკურ ოპერატორს მიენიჭება უფლებამოსილი ექსპორტიორის სტატუსი. 

5. ავტორიზებული ეკონომიკური ოპერატორი ვერ ისარგებლებს ამ ინსტრუქციით გათვალისწინებული გამარტივებებითა და შეღავათებით შემდეგი საქონლის გადაადგილების ან/და გაფორმების შემთხვევაში: 

ა) პრეკურსორები, ნარჩენები, ოზონდამშლელი ნივთიერებები და მკაცრად შეზღუდული საშიში ქიმიური ნივთიერებები და პესტიციდები (იმ შემთხვევის გარდა, როცა აღნიშნული საქონლის მიმღები ან გამგზავნია „საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონით გათვალისწინებული სამინისტრო ან სახელმწიფო საქვეუწყებო დაწესებულება); 

ბ) ბირთვული და რადიაციული ობიექტები, ბირთვული მასალები, რადიოაქტიური ნივთიერებები, რადიოაქტიური ნარჩენები, მინერალები (წიაღისეული), რომლებისაგანაც პრაქტიკულად შესაძლებელია ბირთვული მასალების მიღება, ყველაფერი, რაც დამზადებულია ბირთვული მასალისაგან ან რადიაქტიური ნივთიერებისაგან ან შეიცავს მათ, როგორც შემადგენელ ნაწილს, აგრეთვე ბირთვული ტექნოლოგიები ან ნოუ-ჰაუები (იმ შემთხვევის გარდა, როცა აღნიშნული საქონლის მიმღები ან გამგზავნია „საქართველოს მთავრობის სტრუქტურის, უფლებამოსილებისა და საქმიანობის წესის შესახებ” საქართველოს კანონით გათვალისწინებული სამინისტრო ან სახელმწიფო საქვეუწყებო დაწესებულება); 

გ) „გადაშენების საფრთხის წინაშე მყოფი ველური ფლორისა და ფაუნის სახეობებით საერთაშორისო ვაჭრობის შესახებ” კონვენციის (CITES) დანართებში შეტანილი სახეობები, მათი ნაწილები და დერივატები; 

დ) იარაღი და საბრძოლო მასალები (იმ შემთხვევის გარდა, როცა აღნიშნული საქონლის მიმღები ან გამგზავნია „საქართველოს მთავრობის სტრუქტურის, უფლებამოსილებისა და საქმიანობის წესის შესახებ” საქართველოს კანონით გათვალისწინებული სამინისტრო ან სახელმწიფო საქვეუწყებო დაწესებულება); 

ე) სპეციალურ კონტროლს დაქვემდებარებული სამკურნალო საშუალებები; 

ვ) მილსადენი ტრანსპორტით და ელექტროგადამცემი ხაზებით გადაადგილებული საქონელი.

მუხლი 23. ავტორიზებული ეკონომიკური ოპერატორის კონტროლი
1. ავტორიზებული ეკონომიკური ოპერატორის კონტროლი მოიცავს:

ა) მონიტორინგს; 

ბ) ხელახალ შემოწმებას.

2. შემოსავლების სამსახური უფლებამოსილია, განახორციელოს ავტორიზებული ეკონომიკური ოპერატორის მონიტორინგი წინასწარ შემუშავებული მონიტორინგის გეგმის შესაბამისად, რომელიც ეფუძნება ავტორიზებული ეკონომიკური ოპერატორის სტატუსის მინიჭებისას ან/და მას შემდეგ ჩატარებული შემოწმების შედეგად გამოვლენილ რისკებს და საფრთხეებს.  

3. ამ ინსტრუქციის მე-20 მუხლის მე-2 პუნქტით განსაზღვრული პირობების შესრულების მონიტორინგს შემოსავლების სამსახური ახორციელებს სტატუსის მინიჭების თარიღიდან ყოველი 12 თვის შემდეგ.

 4. ამ ინსტრუქციის მე-20 მუხლის მე-2 პუნქტის „გ“ ქვეპუნქტით  გათვალისწინებული პირობის შესრულების მონიტორინგის მიზნით, სსიპ – საქართველოს შინაგან საქმეთა სამინისტროს მომსახურების სააგენტოს მიერ გაცემული „ნასამართლობის შესახებ ცნობა“ ფიზიკური პირის მიერ შემოსავლების სამსახურს წარედგინება სტატუსის მინიჭების თარიღიდან ყოველი 12 თვის შემდეგ.

 5. ავტორიზებული ეკონომიკური ოპერატორის სტატუსის მფლობელის გასვლითი მონიტორინგი ხორციელდება საბაჟო ორგანოს უფლებამოსილი პირის შეტყობინების საფუძველზე, რომელიც სტატუსის მფლობელს შესაძლებელია გაეგზავნოს/წარედგინოს წინასწარ.

6. მონიტორინგის განხორციელების წესი განისაზღვრება  შემოსავლების სამსახურის უფროსის ბრძანებით. 

7. ავტორიზებული ეკონომიკური ოპერატორის სტატუსის მფლობელი ვალდებულია შემოსავლების სამსახურს აცნობოს ნებისმიერი ცვლილების განზრახვის შესახებ, რომელმაც შესაძლოა გავლენა მოახდინოს ავტორიზაციის გაგრძელებაზე, ხოლო ცვლილების განხორციელებიდან არაუგვიანეს 5 სამუშაო დღისა შემოსავლების სამსახურს აცნობოს აღნიშნულის შესახებ.

8. შემოსავლების სამსახური ავტორიზებული ეკონომიკური ოპერატორის ხელახალ შემოწმებას ახორციელებს: 

ა) თუ შეიცვალა ავტორიზებული ეკონომიკური ოპერატორის სტატუსის მიღებისათვის აუცილებელ პირობა(ები); 

ბ) ამ მუხლის მეორე პუნქტის შესაბამისად განხორციელებული მონიტორინგის შედეგებიდან გამომდინარე; 

გ) ავტორიზებული ეკონომიკური ოპერატორის მიერ წარმოდგენილი ინფორმაციის საფუძველზე; 

დ) სტატუსის მინიჭების თარიღიდან 12 თვის შემდეგ, თუ სტატუსის მინიჭების მომენტისათვის პირი გადასახადის გადამხდელად რეგისტრირებულია 3 წელზე ნაკლები პერიოდის განმავლობაში. 

9. ხელახალი შემოწმების მიმდინარეობის ვადა შეადგენს 60 კალენდარულ დღეს, ხოლო შემოწმების შედეგები ფორმდება ამ ინსტრუქციის 21-ე მუხლის მე-10 პუნქტის შესაბამისად. 

10. მონიტორინგის/ხელახალი შემოწმების შედეგები ეცნობება ავტორიზაციის მფლობელს.
მუხლი 24. ავტორიზებული ეკონომიკური ოპერატორის სტატუსის შეჩერება
1. შემოსავლების სამსახური უფლებამოსილია, შეაჩეროს ავტორიზებული ეკონომიკური ოპერატორის სტატუსი, თუ: 

ა) არსებობს ინფორმაცია ისეთი გარემოების შესახებ, რომელიც შესაძლებელია გახდეს ავტორიზებული ეკონომიკური ოპერატორის სტატუსის გაუქმების საფუძველი, თუმცა არსებული ინფორმაცია არ არის საკმარისი გადაწყვეტილების მისაღებად და საჭიროებს დამატებით შესწავლას; 

ბ) არსებობს ინფორმაცია, რომ არ სრულდება ამ ინსტრუქციის მე-20 მუხლის მე-2 პუნქტით განსაზღვრული პირობები ან/და ვალდებულებები და სტატუსის მფლობელს ეძლევა ვადა აღნიშნული პირობების დასაკმაყოფილებლად ან ვალდებულებების შესასრულებლად; 

გ) ავტორიზებული ეკონომიკური ოპერატორი ვეღარ აკმაყოფილებს ამ ინსტრუქციის მე-20 მუხლის მე-2 პუნქტის „ა“ ან/და „ბ“ ქვეპუნქტებით განსაზღვრულ პირობებს;

დ) ავტორიზებული ეკონომიკური ოპერატორი თავად ითხოვს დამატებით ვადას ამ ინსტრუქციის მე-20 მუხლის მე-2 პუნქტით განსაზღვრულ პირობების დასაკმაყოფილებლად.

2. შემოსავლების სამსახური, ავტორიზებული ეკონომიკური ოპერატორის სტატუსის  შეჩერების თაობაზე, ატყობინებს სტატუსის მფლობელს. სტატუსი ჩერდება საბაჟო ორგანოს შეტყობინების ჩაბარებიდან არაუადრეს 5 კალენდარული დღისა. 

3. ავტორიზებული ეკონომიკური ოპერატორის სტატუსი შეიძლება დაუყოვნებლივ შეჩერდეს იმ შემთხვევაში, თუ არსებობს საფუძვლიანი ეჭვი, რომ საფრთხე ექმნება  საზოგადოებრივ უსაფრთხოებას ან ჯანმრთელობის დაცვას ან/და ეკოლოგიურ მდგომარეობას. 

4. ავტორიზებული ეკონომიკური ოპერატორის სტატუსის შეჩერება შესაძლებელია 30 კალენდარული დღით (გარდა ამ მუხლის პირველი პუნქტის „გ“ ქვეპუნქტით გათვალისწინებული შემთხვევისა). აღნიშნული ვადა შესაძლებელია გაგრძელდეს არაუმეტეს 30 კალენდარული დღით. 

5. ამ მუხლის პირველი პუნქტის „გ“ ქვეპუნქტით გათვალისწინებულ შემთხვევაში, შემოსავლების სამსახური ავტორიზებული ეკონომიკური ოპერატორის სტატუსს შეაჩერებს 1 წლის ვადით. თუ ამ ვადის განმავლობაში, სტატუსშეჩერებული პირის მხრიდან აღარ ექნება ადგილი ამ ინსტრუქციის მე-20 მუხლის მე-2 პუნქტის „ა“ ან/და „ბ“ ქვეპუნქტებით განსაზღვრული პირობების დარღვევას, შემოსავლების სამსახური პირის მიმართვის საფუძველზე აღუდგენს შეჩერებულ სტატუსს.

6. ამ მუხლის პირველი პუნქტის „დ“ ქვეპუნქტით გათვალისწინებულ შემთხვევაში, ავტორიზებული ეკონომიკური ოპერატორი შემოსავლების სამსახურს წარუდგენს განცხადებას პირობების დაკმაყოფილებისათვის საჭირო დროისა და ამ მიზნით განსახორციელებელი ღონისძიებების მითითებით. 

7. საჭიროების შემთხვევაში, ავტორიზებული ეკონომიკური ოპერატორის სტატუსის შეჩერებამდე, სტატუსის მფლობელს უფლება აქვს მიიღოს კონსულტაცია ან წარმოადგინოს საკუთარი პოზიცია. 

8. სტატუსის შეჩერების შემთხვევაში, მის განახლებამდე, ავტორიზებული ეკონომიკური ოპერატორის სტატუსის მფლობელს ეკრძალება ამ ინსტრუქციის მე-20 მუხლის პირველი პუნქტით განსაზღვრული ავტორიზაციის შესაბამისი გამარტივებებით, შეღავათებითა და ავტორიზებული ეკონომიკური ოპერატორის ლოგოთი სარგებლობა. 

9. ავტორიზებული ეკონომიკური ოპერატორის სტატუსის შეჩერების შესახებ მიღებული გადაწყვეტილება, შესაბამისი საფუძვლების არსებობისას, გამოიწვევს იმავე კრიტერიუმის შესაბამისად მინიჭებული, საქართველოს საბაჟო კანონმდებლობით გათვალისწინებული პროცედურის გამარტივებით სარგებლობის უფლების შეჩერებას.

10. თუ ავტორიზებული ეკონომიკური ოპერატორი, რომელიც ფლობს ამ ინსტრუქციის მე-20 მუხლის პირველი პუნქტით განსაზღვრულ ორივე ავტორიზაციას, ვერ აკმაყოფილებს მხოლოდ ერთ-ერთის პირობას, შემოსავლების სამსახური შეაჩერებს მხოლოდ შესაბამისი ავტორიზაციით განსაზღვრულ სტატუსს, ხოლო მეორე ავტორიზაციით განსაზღვრული სტატუსი ავტორიზებულ ეკონომიკურ ოპერატორს შეუნარჩუნდება.

11. სტატუსის შეჩერების ვადის ამოწურვის შემდეგ, შემოსავლების სამსახური იღებს გადაწყვეტილებას ავტორიზებული ეკონომიკური ოპერატორის სტატუსის განახლების ან გაუქმების შესახებ. აღნიშნული გადაწყვეტილება ეცნობება სტატუსის მფლობელს.

12. ამ მუხლის მიხედვით მიღებული გადაწყვეტილება სტატუსის შეჩერების შესახებ შესაძლებელია სტატუსის მფლობელის მიერ გასაჩივრებული იქნეს საქართველოს კანონმდებლობით დადგენილი წესით.

მუხლი 25. ავტორიზებული ეკონომიკური ოპერატორის სტატუსის გაუქმება
1. შემოსავლების სამსახური უფლებამოსილია გააუქმოს ავტორიზებული ეკონომიკური ოპერატორის სტატუსი: 

ა) ამ ინსტრუქციის მე-20 მუხლის მე-2 პუნქტით განსაზღვრული ერთ-ერთი პირობის შეუსრულებლობისას; 

ბ)  ავტორიზებული ეკონომიკური ოპერატორის მოთხოვნის საფუძველზე; 

გ) თუ არ განახლდა ამ ინსტრუქციის 24-ე  მუხლის შესაბამისად შეჩერებული სტატუსი.

2. თუ ავტორიზებული ეკონომიკური ოპერატორი, რომელიც ფლობს ამ ინსტრუქციის მე-20 მუხლის პირველი პუნქტით განსაზღვრულ ორივე ავტორიზაციას, ვერ აკმაყოფილებს მხოლოდ ერთ-ერთის პირობას, შემოსავლების სამსახური აუქმებს მხოლოდ შესაბამისი ავტორიზაციით განსაზღვრულ სტატუსს, ხოლო მეორე ავტორიზაციით განსაზღვრული სტატუსი ავტორიზებულ ეკონომიკურ ოპერატორს შეუნარჩუნდება.

3. ავტორიზებული ეკონომიკური ოპერატორის სტატუსის გაუქმების შესახებ მიღებული გადაწყვეტილება, შესაბამისი საფუძვლების არსებობისას, გამოიწვევს იმავე კრიტერიუმის შესაბამისად მინიჭებული, საქართველოს საბაჟო კანონმდებლობით გათვალისწინებული პროცედურის გამარტივებით სარგებლობის უფლების გაუქმებას. 

4. საჭიროების შემთხვევაში, ავტორიზებული ეკონომიკური ოპერატორის სტატუსის გაუქმებამდე, სტატუსის მფლობელს უფლება აქვს მიიღოს კონსულტაცია ან წარმოადგინოს საკუთარი პოზიცია. 

5. ავტორიზებული ეკონომიკური ოპერატორის სტატუსის  გაუქმების შესახებ, შემოსავლების სამსახური აცნობებს სტატუსის მფლობელს. 

6. გადაწყვეტილება სტატუსის გაუქმების შესახებ შესაძლებელია სტატუსის მფლობელის მიერ გასაჩივრებულ იქნეს საქართველოს კანონმდებლობით დადგენილი წესით.

დანართი №1-IV-01
საქართველოს ფინანსთა მინისტრის 2019 წლის 27 დეკემბრის ბრძანება №417 - ვებგვერდი, 27.12.2019წ.

ლოგოს ძირითადი ნაწილი გამოსახულია ერთმანეთთან შერწყმული და დაკავშირებული ლათინური ანბანის ასოებით - „AEO“, რომელიც ავტორიზებული ეკონომიკური ოპერატორის ლათინური დასახელების („AUTHORISED ECONOMIC OPERATOR“) აბრევიატურას წარმოადგენს. პირველ ლათინურ ასოსთან „A“ ჩართულია სიმბოლოები: ერთი ჰორიზონტალური ხაზი და სამი დახრილი ჯვარი, რომლებიც ერთობლიობაში მოაზრებულია, როგორც საქართველოს სახელმწიფო დროშის გამომსახველი სიმბოლო. სიმბოლოები შესრულებულია წითელი ფერით (ფერის კოდები: RGB 255-0-0; CMYK 0-100-100-0; Pantone 485C; Web №FF0000), რომელიც შეესაბამება საქართველოს სახელმწიფო დროშის ფერს.

სიმბოლოებს  ქვევით  დაყვება  ტექსტი  შესრულებული  ქართულ  და  ინგლისურ  ენაზე: „ავტორიზებული    ეკონომიკური    ოპერატორი.    საქართველო“;    „AUTHORISED    ECONOMIC OPERATOR. GEORGIA“ (ტექსტის შესრულების შრიფტი: Quicksand).
თავი V
„ოქროს სია“

მუხლი 26. „ოქროს სიის” მონაწილე

1. „ოქროს სიაში“ შეყვანილ პირს (შემდგომში – „ოქროს სიის“ მონაწილე) ენიჭება უფლება, კუთვნილი საქონლის საქართველოს საბაჟო ტერიტორიაზე შემოტანისას ან/და გატანისას ისარგებლოს გამარტივებული საბაჟო ფორმალობებით. აღნიშნული სტატუსის მიღება პირს არ უკრძალავს საბაჟო კანონმდებლობით დადგენილი, ამ თავისაგან განსხვავებული წესით განახორციელოს საბაჟო ფორმალობები.

2. გამარტივებული საბაჟო ფორმალობები არ გამოიყენება შემდეგი საქონლის გადაადგილების ან/და გაფორმების შემთხვევაში:

ა) პრეკურსორები, ნარჩენები, ოზონდამშლელი ნივთიერებები და მკაცრად შეზღუდული საშიში ქიმიური ნივთიერებები და პესტიციდები (იმ შემთხვევის გარდა, როცა აღნიშნული საქონლის მიმღები ან გამგზავნია „საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონით გათვალისწინებული სამინისტრო ან სახელმწიფო საქვეუწყებო დაწესებულება); 

ბ) ბირთვული და რადიაციული ობიექტები, ბირთვული მასალები, რადიოაქტიური ნივთიერებები, რადიოაქტიური ნარჩენები, მინერალები (წიაღისეული), რომლებისაგანაც პრაქტიკულად შესაძლებელია ბირთვული მასალების მიღება, ყველაფერი, რაც დამზადებულია ბირთვული მასალისაგან ან რადიაქტიური ნივთიერებისაგან ან შეიცავს მათ, როგორც შემადგენელ ნაწილს, აგრეთვე ბირთვული ტექნოლოგიები ან ნოუ-ჰაუები (იმ შემთხვევის გარდა, როცა აღნიშნული საქონლის მიმღები ან გამგზავნია „საქართველოს მთავრობის სტრუქტურის, უფლებამოსილებისა და საქმიანობის წესის შესახებ” საქართველოს კანონით გათვალისწინებული სამინისტრო ან სახელმწიფო საქვეუწყებო დაწესებულება); 

გ) „გადაშენების საფრთხის წინაშე მყოფი ველური ფლორისა და ფაუნის სახეობებით საერთაშორისო ვაჭრობის შესახებ” კონვენციის (CITES) დანართებში შეტანილი სახეობები, მათი ნაწილები და დერივატები;

დ) იარაღი და საბრძოლო მასალები (იმ შემთხვევის გარდა, როცა აღნიშნული საქონლის მიმღები ან გამგზავნია „საქართველოს მთავრობის სტრუქტურის, უფლებამოსილებისა და საქმიანობის წესის შესახებ” საქართველოს კანონით გათვალისწინებული სამინისტრო ან სახელმწიფო საქვეუწყებო დაწესებულება);

ე) სპეციალურ კონტროლს დაქვემდებარებული სამკურნალო საშუალებები;

ვ) მილსადენი ტრანსპორტით და ელექტროგადამცემი ხაზებით გადაადგილებული საქონელი;

ზ) „ოქროს სიის“ მონაწილის მიერ ან მისი დანიშნულებით ერთი სატრანსპორტო საშუალებით (გარდა საჰაერო და საზღვაო ტრანსპორტისა), სარკინიგზო ტრანსპორტის შემთხვევაში ერთი კონტეინერით, ცისტერნით ან ვაგონით ერთდროულად გადაადგილებული სხვადასხვა საბაჟო პროცედურაში მოსაქცევად განკუთვნილი საქონელი, იმ საქონლის გარდა, რომელიც შემოტანამდე დეკლარირებულია გაფორმების ეკონომიკურ ზონაში საბაჟო ორგანოს მიერ შევსებული საქონლის საბაჟო დეკლარაციით ან გადაადგილდება გაფორმების ეკონომიკური ზონის დანიშნულებით; 

თ) ერთი სატრანსპორტო საშუალებით (გარდა საჰაერო და საზღვაო ტრანსპორტისა) ერთდროულად გადაადგილებული საქონელი, რომლის მიმღებს ან გამგზავნს „ოქროს სიის“ მონაწილესთან ერთად წარმოადგენს სხვა პირი (იმ შემთხვევაშიც, როცა ეს პირი „ოქროს სიის“ მონაწილეა), იმ საქონლის გარდა, რომელიც შემოტანამდე დეკლარირებულია გაფორმების ეკონომიკურ ზონაში საბაჟო ორგანოს მიერ შევსებული საქონლის საბაჟო დეკლარაციით ან გადაადგილდება გაფორმების ეკონომიკური ზონის დანიშნულებით. 

მუხლი 27. „ოქროს სიის” მონაწილის სტატუსის მინიჭების პირობები
1. თუ ამ ინსტრუქციით სხვა რამ არ არის გათვალისწინებული, „ოქროს სიის“ მონაწილის სტატუსის მისაღებად აუცილებელი პირობებია: 

ა) შემოსავლების სამსახურში კანდიდატის განცხადების რეგისტრაციის თვის პირველი რიცხვიდან წინა უწყვეტი 12 თვის განმავლობაში:

ა.ა) საქართველოს საბაჟო ტერიტორიაზე თავისუფალ მიმოქცევაში გაშვების ან/და ექსპორტის პროცედურაში დეკლარირებული საქონლის საბაჟო ღირებულების მაღალი მაჩვენებელი – არანაკლებ 5,0 მლნ ლარისა;

ა.ბ) იმპორტის გადასახდელზე წარმოშობილი საბაჟო/საგადასახადო ვალდებულების შესრულების მაღალი მაჩვენებელი – არანაკლებ 900 000 ლარისა, ან საქონლის თავისუფალ მიმოქცევაში გაშვების ან/და ექსპორტის პროცედურაში მოქცევის მიზნით წარდგენილი საბაჟო დეკლარაციების დიდი ოდენობა – არანაკლებ 100-ისა;  

ბ) შემოსავლების სამსახურში კანდიდატის განცხადების რეგისტრაციის თვის პირველი რიცხვის მდგომარეობით:
ბ.ა) საქართველოს საბაჟო კოდექსის 167-ე მუხლის პირველი და მე-2 ნაწილებით, 168-ე მუხლის პირველი და მე-2 ნაწილებით, 172-ე და 173-ე მუხლებით, 2019 წლის 1 სექტემბრამდე მოქმედი საქართველოს საგადასახადო კოდექსის 289-ე მუხლის მე-4, მე-5, მე-10, მე-11, მე-19−21-ე ნაწილებით გათვალისწინებული:

ბ.ა.ა) პასუხისმგებლობის დაკისრების თაობაზე ძალაში შესული გადაწყვეტილების (რომელიც კანონმდებლობით დადგენილ ვადაში არ გასაჩივრებულა საქართველოს  ფინანსთა სამინისტროს სისტემაში ან გასაჩივრდა, მაგრამ არ დაკმაყოფილდა) არარსებობა, ან

ბ.ა.ბ) სამართალდარღვევის გამოვლენიდან უწყვეტი 6 თვის გასვლა;
ბ.ბ) დამატებული ღირებულების გადასახადის გადამხდელად რეგისტრაცია;

ბ.გ) საგადასახადო დავალიანების არქონა.

2. ამ მუხლის პირველი პუნქტის „ბ.ა.ბ“ ქვეპუნქტით გათვალისწინებული პირობა არ ვრცელდება იმ შემთხვევაში, თუ არსებობს საბაჟო ორგანოს/დავის განმხილველ ორგანოს ან სასამართლოს გადაწყვეტილება დეკლარანტის სანქციისაგან გათავისუფლების თაობაზე. 

3. ამ მუხლის პირველი პუნქტით განსაზღვრული პირობები არ ვრცელდება შემდეგ სუბიექტებზე: 

ა) საერთაშორისო (სახელმწიფოთაშორისი, სამთავრობათაშორისო) ორგანიზაციები, უცხოეთის დიპლომატიური წარმომადგენლობები, მასთან გათანაბრებული დაწესებულებები და საკონსულო დაწესებულებები; 

ბ) საქართველოს პარლამენტი;

გ) „საქართველოს მთავრობის სტრუქტურის, უფლებამოსილებისა და საქმიანობის წესის შესახებ” საქართველოს კანონით გათვალისწინებული სამინისტროები და სახელმწიფო საქვეუწყებო დაწესებულებები;

დ) საქართველოს ეროვნული ბანკი;

ე) საქართველოს საკონსტიტუციო სასამართლო და საქართველოს უზენაესი სასამართლო;

ვ) აჭარის ავტონომიური რესპუბლიკის მთავრობა, თვითმმართველი ქალაქების: თბილისის, ბათუმის, ქუთაისის და რუსთავის ადგილობრივი თვითმმართველობის აღმასრულებელი ორგანოები (მერიები);

ზ) საქართველოს საპატრიარქო.
საქართველოს ფინანსთა მინისტრის 2019 წლის 6 დეკემბრის ბრძანება №373 - ვებგვერდი, 09.12.2019წ.
მუხლი 28. „ოქროს სიის” მონაწილის სტატუსის მინიჭება 
1. „ოქროს სიის“ მონაწილის სტატუსის მისაღებად კანდიდატი შემოსავლების სამსახურს მიმართავს წერილობითი განცხადებით, რომელიც უნდა აკმაყოფილებდეს საქართველოს ზოგადი ადმინისტრაციული კოდექსის 78-ე მუხლით გათვალისწინებულ მოთხოვნებს.

2. განსაკუთრებულ შემთხვევებში, „ოქროს სიის“ მონაწილის სტატუსი პირს შესაძლებელია მიენიჭოს ამ ინსტრუქციის 27-ე მუხლის პირველი პუნქტის „ა“ ქვეპუნქტით დადგენილი პირობების დაკმაყოფილების გარეშეც, თუ იგი წარმოადგენს წერილობით ვალდებულებას, რომ განახორციელებს საქართველოს საბაჟო ტერიტორიაზე არანაკლებ 5,0 მლნ ლარის საბაჟო ღირებულების საქონლის (ძირითადი საშუალებების) თავისუფალ მიმოქცევაში გაშვებას „ოქროს სიის“ მონაწილის სტატუსის მიღებიდან უწყვეტი 12 თვის განმავლობაში, ამასთან, არანაკლებ 3,0 მლნ ლარის საბაჟო ღირებულების საქონლის (ძირითადი საშუალებების) თავისუფალ მიმოქცევაში გაშვებას განახორციელებს პირველი 6 თვის განმავლობაში.)

3. პირს „ოქროს სიის” მონაწილის სტატუსი ენიჭება შემოსავლების სამსახურის უფროსის ან მის მიერ შესაბამისი უფლებამოსილებით აღჭურვილი პირის ბრძანებით და ხდება მისი დაშვება მონაცემთა დამუშავების ელექტრონულ საშუალებაზე - „eCustoms”.

4. თუ „ოქროს სიის” მონაწილეს სურვილი აქვს, საქონლის მიწოდება განახორციელოს თავის საწყობში (რომელიც უზრუნველყოფს საქონლის დაცულობას და შენახვას), წარადგენს ინფორმაციას ასეთი საწყობის სახეობის, ფართობის, შენახვის პირობების, მისამართისა და კუთვნილების (შენობა-ნაგებობის ან/და ღია მოედნის საკუთრების დამადასტურებელი ამონაწერი საჯარო რეესტრიდან ან არანაკლებ ერთი წლის ვადით დადებული სარგებლობის ექსკლუზიური უფლების (იჯარა, ქირავნობა, უზუფრუქტი ან სხვ.) დამადასტურებელი დოკუმენტი და ამონაწერი საჯარო რეესტრიდან) თაობაზე. 

5. „ოქროს სიის” მონაწილის თითოეულ საწყობს ცალკეული მისამართის მიხედვით ენიჭება ხუთნიშნა ციფრული კოდი შემოსავლების სამსახურის ბრძანებით.

მუხლი 29. „ოქროს სიის“ მონაწილის სტატუსის გაუქმება 
1. ამ ინსტრუქციის 27-ე მუხლით განსაზღვრული პირობების (საგადასახადო დავალიანების გარდა) დაკმაყოფილების მდგომარეობას შემოსავლების სამსახური ამოწმებს „ოქროს სიის“ მონაწილის სტატუსის მინიჭების თარიღიდან ყოველი 6 თვის შემდეგ, საგადასახადო დავალიანების არსებობას – სტატუსის მინიჭების თარიღიდან ყოველი 3 თვის შემდეგ, ხოლო ამ ინსტრუქციის 28-ე მუხლის მე-2 პუნქტით განსაზღვრული პირობების დაკმაყოფილების მდგომარეობას − სტატუსის მინიჭების თარიღიდან 6 თვის შემდეგ და 1 წლის (12 თვის) შემდეგ. 

2. „ოქროს სიის“ მონაწილის სტატუსის გაუქმების საფუძველს წარმოადგენს:

ა) ამ ინსტრუქციის 27-ე მუხლით (პირველი პუნქტის „ბ.ა“ და „ბ.გ“ ქვეპუნქტებით გათვალისწინებული შემთხვევების გარდა) ან 28-ე მუხლის მე-2 პუნქტით განსაზღვრული პირობების დაუკმაყოფილებლობა;

ბ) აღიარებული საგადასახადო დავალიანების გამოვლენა (გარდა იმ შემთხვევისა, როცა არსებობს აღნიშნული საგადასახადო დავალიანების გადახდევინების გადავადების შესახებ საგადასახადო ორგანოს გადაწყვეტილება ან „საგადასახადო შეთანხმების გაფორმების შესახებ“ საქართველოს მთავრობის გადაწყვეტილება);
გ) იმპორტის გადასახდელის ოდენობის 1000 ლარზე მეტით შემცირებისათვის საქართველოს საბაჟო კოდექსის 167-ე მუხლის პირველი ან  მე-2 ნაწილით, 2019 წლის 1 სექტემბრამდე მოქმედი საქართველოს საგადასახადო კოდექსის 289-ე მუხლის მე-4 ან მე-5 ნაწილით გათვალისწინებული პასუხისმგებლობის დაკისრების თაობაზე ძალაში შესული გადაწყვეტილების (რომელიც კანონმდებლობით დადგენილ ვადაში არ გასაჩივრებულა საქართველოს ფინანსთა სამინისტროს სისტემაში ან გასაჩივრდა, მაგრამ არ დაკმაყოფილდა) არსებობა;

დ) 4000 ლარზე მეტი საბაჟო ღირებულების საქონლის საბაჟო კონტროლის გვერდის ავლით ან მისგან მალულად გადაადგილებისათვის საქართველოს საბაჟო კოდექსის 168-ე მუხლის პირველი ან  მე-2 ნაწილით, 2019 წლის 1 სექტემბრამდე მოქმედი საქართველოს საგადასახადო კოდექსის 289-ე მუხლის მე-10 ან მე-11 ნაწილით გათვალისწინებული პასუხისმგებლობის დაკისრების თაობაზე ძალაში შესული გადაწყვეტილების (რომელიც კანონმდებლობით დადგენილ ვადაში არ გასაჩივრებულა საქართველოს ფინანსთა სამინისტროს სისტემაში ან გასაჩივრდა, მაგრამ არ დაკმაყოფილდა) არსებობა;

ე) საქართველოს საბაჟო კოდექსის 172-ე მუხლით, 2019 წლის 1 სექტემბრამდე მოქმედი საქართველოს საგადასახადო კოდექსის 289-ე მუხლის მე-19 ან 19​1 ნაწილით  გათვალისწინებული პასუხისმგებლობის დაკისრების თაობაზე ძალაში შესული გადაწყვეტილების (რომელიც კანონმდებლობით დადგენილ ვადაში არ გასაჩივრებულა საქართველოს ფინანსთა სამინისტროს სისტემაში ან გასაჩივრდა, მაგრამ არ დაკმაყოფილდა) არსებობა;

ვ) საბაჟო ღირებულების 4000 ლარზე მეტით გაზრდის ან შემცირებისათვის საქართველოს საბაჟო კოდექსის 173-ე მუხლით, 2019 წლის 1 სექტემბრამდე მოქმედი საქართველოს საგადასახადო კოდექსის 289-ე მუხლის მე-20 ან 21-ე ნაწილით გათვალისწინებული პასუხისმგებლობის დაკისრების თაობაზე ძალაში შესული გადაწყვეტილების (რომელიც კანონმდებლობით დადგენილ ვადაში არ გასაჩივრებულა საქართველოს ფინანსთა სამინისტროს სისტემაში ან გასაჩივრდა, მაგრამ არ დაკმაყოფილდა) არსებობა;
ზ) საქართველოს სისხლის სამართლის კოდექსის 214-ე მუხლით გათვალისწინებული დანაშაულისათვის პირის მიმართ კანონიერ ძალაში შესული სასამართლოს გამამტყუნებელი განაჩენი;

თ) კონტრაფაქციული საქონლის პარტიის გამოვლენა.

3. ამ მუხლის მე-2 პუნქტის „გ“–„ვ“ ქვეპუნქტებით გათვალისწინებული გარემოებების არსებობისას „ოქროს სიის“ მონაწილის სტატუსი არ უქმდება, თუ არსებობს საბაჟო ორგანოს/დავის განმხილველი ორგანოს გადაწყვეტილება გადასახადის გადამხდელის შესაბამისი სანქციისაგან გათავისუფლების თაობაზე. 

4. ამ მუხლის მე-2 პუნქტის „ბ“ ქვეპუნქტით გათვალისწინებულ შემთხვევაში, შესაბამის პირს საბაჟო ორგანოს წერილობითი შეტყობინებით ეძლევა 45 კალენდარული დღის ვადა საგადასახადო დავალიანების დასაფარად. აღნიშნული ვადის გასვლის შემდეგ საგადასახადო დავალიანების არსებობის შემთხვევაში (გარდა იმ შემთხვევისა, როცა არსებობს ამ საგადასახადო დავალიანების გადახდევინების გადავადების შესახებ საგადასახადო ორგანოს გადაწყვეტილება ან „საგადასახადო შეთანხმების გაფორმების შესახებ“ საქართველოს მთავრობის გადაწყვეტილება), მიიღება გადაწყვეტილება „ოქროს სიის“ მონაწილის სტატუსის გაუქმების შესახებ. 
41. „საქართველოს მთელ ტერიტორიაზე საგანგებო მდგომარეობის გამოცხადების შესახებ“ საქართველოს პრეზიდენტის 2020 წლის 21 მარტის №1 და 2020 წლის  21 აპრილის №2 ბრძანებებით გამოცხადებული საგანგებო მდგომარეობის მოქმედების პერიოდში, ამ მუხლის მე-4 პუნქტის შესაბამისად, საბაჟო ორგანოს წერილობითი შეტყობინებით განსაზღვრული 45 კალენდარული დღის ვადის დინება შეჩერდება საგანგებო მდგომარეობის ვადით.
5. ამ მუხლის მე-2 პუნქტის „გ“–„თ“ ქვეპუნქტებით გათვალისწინებულ შემთხვევებში „ოქროს სიის“ მონაწილის სტატუსის გაუქმება ხორციელდება პირველი პუნქტით დადგენილი შემოწმების ვადების მიუხედავად. 

6. „ოქროს სიის“ მონაწილის სტატუსის გაუქმება ხორციელდება შემოსავლების სამსახურის უფროსის ან მის მიერ შესაბამისი უფლებამოსილებით აღჭურვილი პირის ბრძანებით.

7. „ოქროს სიის“ მონაწილის სტატუსის გაუქმების შესახებ შემოსავლების სამსახურის ბრძანების გამოცემიდან 3 თვის განმავლობაში, სტატუსგაუქმებული პირის განცხადება „ოქროს სიის“ მონაწილის სტატუსის მისაღებად არ განიხილება, გარდა იმ შემთხვევისა, როცა „ოქროს სიის“ მონაწილის სტატუსის გაუქმების საფუძველს წარმოადგენდა საქართველოს საბაჟო კოდექსის შესაბამისი მუხლებით გათვალისწინებული პასუხისმგებლობის დაკისრება და არსებობს საბაჟო ორგანოს/დავის განმხილველი ორგანოს გადაწყვეტილება გადასახადის გადამხდელის შესაბამისი სანქციისაგან გათავისუფლების თაობაზე.

8. „ოქროს სიის“ მონაწილის სტატუსის გაუქმების შემდეგ ყოფილი „ოქროს სიის“ მონაწილის დანიშნულებით საქართველოს საბაჟო ტერიტორიაზე შემოტანილი და საბაჟო გამშვებ პუნქტში წარდგენილი საქონელი, იმ საქონლის ჩათვლით, რომლის შემოტანამდეც წარდგენილი იყო საბაჟო დეკლარაცია, ან საქართველოს საბაჟო ტერიტორიიდან გასატანი დეკლარირებული საქონელი საბაჟო კონტროლის ქვეშ გადაადგილდება საქონლისა და სატრანსპორტო საშუალების აღრიცხვის მოწმობით (შემდგომში – მოწმობა).
საქართველოს ფინანსთა მინისტრის 2019 წლის 6 დეკემბრის ბრძანება №373 - ვებგვერდი, 09.12.2019წ.
საქართველოს ფინანსთა მინისტრის 2020 წლის 14 მაისის ბრძანება №113 - ვებგვერდი, 15.05.2020წ.

მუხლი 30. „ოქროს სიის“ მონაწილის მიერ საქონლის საბაჟო დეკლარაციის წარდგენა

1. „ოქროს სიის” მონაწილეს, საქონლის თავისუფალ მიმოქცევაში გაშვების მიზნით, უფლება აქვს წარადგინოს საქონლის საბაჟო დეკლარაცია: 

ა) წინასწარ – საქონლის საქართველოს საბაჟო ტერიტორიაზე შემოტანამდე, არაუადრეს 45 კალენდარული დღისა, ან საქონლის საბაჟო გამშვებ პუნქტში წარდგენიდან არაუგვიანეს მომდევნო სამუშაო დღისა და ისარგებლოს 31-ე მუხლით გათვალისწინებული გამარტივებული საბაჟო ფორმალობებით; 
ბ) საქონლის საბაჟო გამშვებ პუნქტში წარდგენის შემდეგ, საბაჟო კანონმდებლობით დადგენილ ვადებში და ისარგებლოს 32-ე მუხლით გათვალისწინებული გამარტივებული საბაჟო ფორმალობებით;
გ) საქონლის მიმართ გამოყენებული ნებისმიერი საბაჟო პროცედურის (გარდა ექსპორტისა) ან რეექსპორტის თავისუფალ მიმოქცევაში გაშვების პროცედურით შეცვლის მიზნით.
2. „ოქროს სიის“ მონაწილეს შემოსავლების სამსახურის უფროსის ბრძანებით უფლება ეძლევა, თავისუფალ მიმოქცევაში გაშვების მიზნით, საქართველოს საბაჟო ტერიტორიაზე საქონლის შემოტანისას ისარგებლოს ამ ინსტრუქციის 34-ე მუხლით გათვალისწინებული გამარტივებული საბაჟო ფორმალობები და თვის განმავლობაში გადაადგილებულ საქონელზე, როგორც ერთ პარტიაზე, წარადგინოს პერიოდული საქონლის საბაჟო დეკლარაცია, მიწოდების თვის დასრულებიდან არა უგვიანეს 30 დღისა. 

3. პერიოდული საქონლის საბაჟო დეკლარაციის მიზნებისათვის, ტერმინს „სასაქონლო პარტია“ აქვს შემდეგი მნიშვნელობა – ერთი ან რამდენიმე დასახელების საქონელი, გაგზავნილი ერთი სახეობის ტრანსპორტით ერთი მიმღების მისამართით, მიუხედავად სატრანსპორტო საშუალებების რაოდენობისა და გადაზიდვის დამადასტურებელი დოკუმენტების რაოდენობისა. 

4. გაფორმების საბაჟო ორგანოს საქონლის საბაჟო დეკლარაცია წარედგინება ელექტრონულად მონაცემთა ავტომატიზებული სისტემა „eCustoms”-ის მეშვეობით, ხოლო საბაჟო პროცედურის განსაზღვრისას წარსადგენი დოკუმენტები წარედგინება ელექტრონულად ან ინახება დეკლარანტთან, რომელიც ვალდებულია, მოთხოვნისამებრ წარუდგინოს ისინი საბაჟო ორგანოს. 

მუხლი 31. გამარტივებული საბაჟო ფორმალობები „ოქროს სიის“ მონაწილის მიერ საქონლის საბაჟო დეკლარაციის წინასწარ წარდგენისას

1. წინასწარ დეკლარირებული საქონლის საქართველოს საბაჟო ტერიტორიაზე შემოტანისას საბაჟო გამშვებ პუნქტში ხორციელდება სატრანსპორტო საშუალების, საქონლის გამომგზავნისა და მიმღების იდენტიფიცირება, ავტოსატრანსპორტო საშუალებაზე იდენტიფიკაციის საშუალებების შემოწმება. 

2. იდენტიფიკაციის საშუალებების მთლიანობის დარღვევის ან დაულუქავი ავტოსატრანსპორტო   საშუალების   შემთხვევაში   (გარდა   საყარი   ტვირთების,   ჯართის, ცოცხალი ცხოველების, მცენარეების, სხვა სატრანსპორტო საშუალებით გადაადგილებული ავტოტრანსპორტო საშუალებების, აგრეთვე ისეთი მსხვილგაბარიტიანი ტვირთების, რომლებიც არ ექვემდებარება დაშლა-დანაწილებას/გადანაწილებას, გადაადგილების შემთხვევებისა, როდესაც საქონლისა და სატრანსპორტო საშუალების ნიშანდების გარეშე საქართველოს საბაჟო ტერიტორიაზე გადაადგილება დასაშვებია), აგრეთვე გარეგნული დათვალიერების შედეგად საქონლის გაფუჭების, დაზიანების აშკარა ნიშნების არსებობისას, თუ საქონლის დათვალიერება საბაჟო გამშვები პუნქტის ტერიტორიაზე შეუძლებელია, ხორციელდება  გაფორმების  ადგილამდე  საქონლის  საბაჟო  კონტროლის  ქვეშ გადაადგილება. 

3. ამ მუხლის მე-2 პუნქტით გათვალისწინებული გარემოებების არარსებობისას საქონლის მფლობელის (გადამზიდველის) მიერ საბაჟო გამშვებ პუნქტში წარედგინება სატრანსპორტო დოკუმენტები/საქონლის ნასყიდობის ხელშეკრულება/ანგარიშ-ფაქტურა/სხვა საანგარიშსწორებო დოკუმენტი და ეცნობება, რომ საქონლის მიმღებს წარმოადგენს „ოქროს სიის” მონაწილე, აგრეთვე გაფორმების საბაჟო ორგანოს კოდი და საბაჟო დეკლარაციის რეგისტრაციის ნომერი.

4. სატრანსპორტო საშუალების, საქონლის გამომგზავნისა და მიმღების იდენტიფიცირების შემთხვევაში, თუ ადგილი არა აქვს საბაჟო კანონმდებლობის დარღვევას და საბაჟო დეკლარაციის რეგისტრაციიდან არ გასულა 45 კალენდარული დღე, საბაჟო გამშვები პუნქტის უფლებამოსილი თანამშრომელი მონაცემთა დამუშავების ელექტრონულ საშუალების - „eCustoms”-ის გამოყენებით ახორციელებს საქონლის საბაჟო დეკლარაციის დამუშავებას, რის შემდეგაც დეკლარაციისათვის განისაზღვრება მწვანე, ლურჯი, ყვითელი ან წითელი დერეფანი. 

5. მწვანე დერეფნის შემთხვევაში:

ა) საქონლის საბაჟო დეკლარაციისა და წარმოდგენილი დოკუმენტების კამერალური შემოწმება და საქონლის დათვალიერება არ ხორციელდება, საბაჟო გამშვებ პუნქტში დეკლარაციას ელექტრონულად ენიჭება მხოლოდ A ნომერი და შტრიხ-კოდი, ამოიბეჭდება და საქონელი გაიშვება „ოქროს სიის“ მონაწილის სრულ განკარგვაში გადაცემით (ნებადართულია სატრანსპორტო საშუალების მიერ საბაჟო კონტროლის ზონის დატოვება და ლუქის ან/და იდენტიფიკაციის სხვა საშუალებების მოხსნა);

ბ) საქონლის  საბაჟო დეკლარაცია იბეჭდება 2 ეგზემპლარად და ნაწილდება შემდეგნაირად: ერთი ეგზემპლარი რჩება საბაჟო გამშვებ პუნქტში, მეორე ეგზემპლარი გადაეცემა დეკლარანტს.

6. ლურჯი დერეფნის შემთხვევაში ხორციელდება ამ მუხლის მე-5 პუნქტით გათვალისწინებული საბაჟო ფორმალობები (მწვანე დერეფნის მსგავსად), ხოლო საქონლის გაშვების შემდგომ პერიოდში საბაჟო ორგანოს მიერ ხორციელდება მოთხოვნისამებრ წარმოდგენილი, დეკლარირებული მონაცემების დამადასტურებელი დოკუმენტების უტყუარობისა და იმპორტის გადასახდელის დარიცხვის სისწორის შემოწმება.

7. ამ მუხლის მე-5 და მე-6 პუნქტებით განსაზღვრულ შემთხვევებში ერთი საქონლის საბაჟო დეკლარაციით დეკლარირებული საქონელი ამავე დეკლარაციით გაიშვება, თუ ერთი სასაქონლო პარტიით გაგზავნილი საქონელი საბაჟო გამშვებ პუნქტში წარედგინება ერთდროულად, გარდა ამ მუხლის მე-8 პუნქტით გათვალისწინებული შემთხვევისა.

8. თუ სარკინიგზო ტრანსპორტით გადაადგილებული ერთი სასაქონლო პარტიით გაგზავნილი საქონლის ერთდროულად წარდგენა ვერ ხორციელდება 1 სთ და 30 წთ-ის განმავლობაში, სასაქონლო პარტიის ყოველი წარდგენილი ნაწილის გაშვება საბაჟო გამშვები პუნქტის მიერ ხორციელდება მოწმობის გამოწერით. გამოწერილი მოწმობები ელექტრონულად დაიხურება და საქონლის საბაჟო დეკლარაცია ამოიბეჭდება მხოლოდ დეკლარირებული საქონლის ბოლო ნაწილის გაშვებისას. 

9. ყვითელი დერეფნის შემთხვევაში: 

ა)  საბაჟო დეკლარაცია საბაჟო გამშვებ პუნქტში არ ამოიბეჭდება, საქონელი საბაჟო კონტროლის ქვეშ (მოწმობით, გარდა TIR წიგნაკით გადაადგილებულისა) გადაადგილდება „ოქროს სიის“ მონაწილის საწყობამდე ან მის მიერ შერჩეულ საბაჟო საწყობამდე ან გაფორმების ადგილამდე და საბაჟო ორგანოს ნებადაურთველად არ დაიშვება სატრანსპორტო საშუალებაზე დადებული ლუქის ან/და იდენტიფიკაციის სხვა საშუალებების მოხსნა;

ბ) „ოქროს სიის“ მონაწილე ვალდებულია, ამ პუნქტის „ა” ქვეპუნქტით გათვალისწინებულ ადგილზე საქონლის მიტანიდან 2 სამუშაო დღის ვადაში, გაფორმების საბაჟო ორგანოს წარუდგინოს საბაჟო პროცედურის განსაზღვრისას წარსადგენი დოკუმენტები ან/და მათი დამოწმებული ასლები, თუ ისინი საქონლის საბაჟო დეკლარაციასთან ერთად არაა წარდგენილი ელექტრონულად;

გ) გაფორმების საბაჟო ორგანო ახორციელებს საქონლის საბაჟო დეკლარაციისა და წარმოდგენილი დოკუმენტების კამერალურ შემოწმებას;

დ) შემოწმების შედეგების გათვალისწინებით, გაფორმების საბაჟო ორგანოს მიერ ხორციელდება საქონლის საბაჟო დეკლარაციის ამობეჭდვა და საქონლის გაშვება. 

10. წითელი დერეფნის შემთხვევაში:

ა) საქონლის საბაჟო დეკლარაცია საბაჟო გამშვებ პუნქტში არ ამოიბეჭდება, საქონელი საბაჟო კონტროლის ქვეშ (მოწმობით, გარდა TIR წიგნაკით გადაადგილებულისა) გადაადგილდება „ოქროს სიის“ მონაწილის საწყობამდე ან მის მიერ შერჩეულ საბაჟო საწყობამდე ან გაფორმების ადგილამდე და საბაჟო ორგანოს ნებადაურთველად არ დაიშვება სატრანსპორტო საშუალებაზე დადებული ლუქის ან/და იდენტიფიკაციის სხვა საშუალებების მოხსნა;

ბ) „ოქროს სიის“ მონაწილე ვალდებულია, ამ პუნქტის „ა“ ქვეპუნქტით გათვალისწინებულ ადგილზე საქონლის მიტანიდან 2 სამუშაო დღის ვადაში, გაფორმების საბაჟო ორგანოს წარუდგინოს საბაჟო პროცედურის განსაზღვრისას წარსადგენი დოკუმენტები ან/და მათი დამოწმებული ასლები, თუ ისინი საქონლის საბაჟო დეკლარაციასთან ერთად არაა წარდგენილი ელექტრონულად;

გ) გაფორმების საბაჟო ორგანო ახორციელებს საქონლის საბაჟო დეკლარაციისა და წარმოდგენილი დოკუმენტების კამერალურ შემოწმებას, საქონლის დათვალიერებას და შედეგების გათვალისწინებით, დეკლარაციის ამობეჭდვას და საქონლის გაშვებას.

11. საქონლის საბაჟო დეკლარაციისთვის წითელი ან ყვითელი დერეფნის განსაზღვრასთან ერთად, საბაჟო ორგანოს უფლებამოსილი თანამშრომელი ელექტრონულად იღებს შეტყობინებას, თუ რა სახის ღონისძიება უნდა განხორციელდეს რისკის პროფილის საფუძველზე დეკლარაციისათვის შესაბამისი დერეფნის განსაზღვრის შემთხვევაში.

12. მონაცემთა დამუშავების ელექტრონულ საშუალებაზე - „eCustoms”-ის მეშვეობით საქონლის საბაჟო დეკლარაციისთვის დერეფნის განსაზღვრის მიუხედავად, საბაჟო ორგანოს უფლებამოსილი თანამშრომლის მიერ სათანადო წერილობითი დასაბუთებით და ზემდგომ თანამდებობის პირთან შეთანხმებით, შეიძლება განხორციელდეს საქონლის დათვალიერება.

13. დეკლარირებული საქონლის მიმართ დერეფნის შესაბამისად გატარებული საბაჟო კონტროლის ღონისძიებების შედეგები მონაცემთა დამუშავების ელექტრონულ საშუალებაზე  „eCustoms”-ში აისახება ამ ბრძანებით დამტკიცებული „საბაჟო კონტროლის შესახებ ინსტრუქციით“ (დანართი №2) განსაზღვრული წესის შესაბამისად. 
14. თუ საზღვაო გზით შემოტანილი საქონელი გაშვებამდე დროებით დასაწყობდება, მაშინ ამ მუხლის მე-5–მე-13 პუნქტებით გათვალისწინებულ საბაჟო ფორმალობებს ახორციელებს „ოქროს სიის“ მონაწილეთა საქონლის გაფორმებაზე უფლებამოსილი უახლოესი საბაჟო ორგანო.

მუხლი 32. გამარტივებული საბაჟო ფორმალობები „ოქროს სიის“ მონაწილის მიერ საქონლის საბაჟო დეკლარაციის წინასწარ წარუდგენლობისას
1. „ოქროს სიის“ მონაწილის მიერ საქონლის წინასწარი დეკლარირების განუხორციელებლობის შემთხვევაში, საქართველოს საბაჟო ტერიტორიაზე შემოტანისას, საბაჟო გამშვებ პუნქტში ხორციელდება საქონლის ზოგადი დეკლარირება და საბაჟო კონტროლის ღონისძიებები. 

2. საქონლის მფლობელის (გადამზიდველის) მიერ საბაჟო გამშვებ პუნქტს ეცნობება, რომ საქონლის მიმღებს წარმოადგენს „ოქროს სიის“ მონაწილე და სურვილი აქვს ისარგებლოს ამ ინსტრუქციით დადგენილი გამარტივებული საბაჟო ფორმალობებით.

3. საბაჟო გამშვები პუნქტის მიერ გაიცემა მოწმობა (გარდა TIR-წიგნაკით გადაადგილების შემთხვევისა), რომლითაც ხორციელდება „ოქროს სიის“ მონაწილის საწყობამდე ან მის მიერ შერჩეული საბაჟო საწყობის დანიშნულებით საქონლის გადაადგილება. 
[3. საბაჟო გამშვები პუნქტის მიერ გაიცემა მოწმობა (გარდა TIR წიგნაკით ან ATA წიგნაკით გადაადგილების შემთხვევისა), რომლითაც ხორციელდება „ოქროს სიის“ მონაწილის საწყობამდე ან მის მიერ შერჩეული საბაჟო საწყობის დანიშნულებით საქონლის გადაადგილება. (ამოქმედდეს 2020 წლის 1 სექტემბრიდან)]
4. საბაჟო დეკლარაციის წარდგენამდე იდენტიფიკაციის საშუალებები არ იხსნება და საქონელი არ ჩამოიტვირთება.

5. „ოქროს სიის“ მონაწილის მიერ შევსებული საბაჟო დეკლარაცია საბაჟო ორგანოს წარედგინება ამ ინსტრუქციით დადგენილ ვადებში. 

6. საბაჟო ორგანოს საბაჟო დეკლარაცია წარედგინება მონაცემთა დამუშავების ელექტრონული საშუალების გამოყენებით, ხოლო საბაჟო პროცედურის განსაზღვრისას წარსადგენი დოკუმენტები წარედგინება ელექტრონულად და მატერიალური ფორმით ინახება დეკლარანტთან, რომელიც ვალდებულია, მოთხოვნისამებრ წარუდგინოს ისინი საბაჟო ორგანოს. 

7. სასაქონლის საბაჟო დეკლარაციის წარდგენისას მონაცემთა დამუშავების ელექტრონულ საშუალებაზე - „eCustoms“ ინტეგრირებული რისკების მართვის სისტემის მეშვეობით და შემთხვევითი შერჩევის საფუძველზე დეკლარაციისათვის განისაზღვრება მწვანე, ლურჯი, ყვითელი ან წითელი დერეფანი, რომელიც განსაზღვრავს საქონლის მიმართ გამოსაყენებელი საბაჟო კონტროლის ფორმას (საბაჟო ფორმალობებს).

8. საქონლის საბაჟო დეკლარაციისათვის განსაზღვრული დერეფნის მიხედვით, გაფორმების საბაჟო ორგანოში ხორციელდება შემდეგი საბაჟო ფორმალობები:

ა) მწვანე დერეფნის შემთხვევაში – დეკლარაციისა და წარმოდგენილი დოკუმენტების კამერალური შემოწმება და საქონლის დათვალიერება არ ხორციელდება, დეკლარაციას ელექტრონულად ენიჭება მხოლოდ A ნომერი და შტრიხ-კოდი, ამოიბეჭდება და საქონელი გაიშვება „ოქროს სიის“ მონაწილის სრულ განკარგვაში გადაცემით (ნებადართულია სატრანსპორტო საშუალების მიერ საბაჟო კონტროლის ზონის დატოვება და ლუქის ან/და იდენტიფიკაციის სხვა საშუალებების მოხსნა);

ბ) ლურჯი დერეფნის შემთხვევაში ხორციელდება ამ პუნქტის „ა“ ქვეპუნქტში მითითებული საბაჟო ფორმალობები (მწვანე დერეფნის მსგავსად), ხოლო საქონლის გაშვების შემდგომ საბაჟო ორგანოს მიერ ხორციელდება მოთხოვნისამებრ წარმოდგენილი, დეკლარირებული მონაცემების დამადასტურებელი დოკუმენტების უტყუარობისა და იმპორტის გადასახდელის დარიცხვის სისწორის შემოწმება;

გ) ყვითელი დერეფნის შემთხვევაში:

გ.ა) „ოქროს სიის“ მონაწილე ვალდებულია, დეკლარაციის რეგისტრაციიდან 2 სამუშაო დღის ვადაში გაფორმების საბაჟო ორგანოს წარუდგინოს საბაჟო პროცედურის განსაზღვრისას წარსადგენი დოკუმენტები ან/და მათი დამოწმებული ასლები, თუ ისინი დეკლარაციასთან ერთად არაა წარდგენილი ელექტრონულად;

გ.ბ) გაფორმების საბაჟო ორგანო ახორციელებს დეკლარაციისა და წარმოდგენილი დოკუმენტების კამერალურ შემოწმებას;

გ.გ) შემოწმების შედეგების გათვალისწინებით, გაფორმების საბაჟო ორგანოს მიერ ხორციელდება დეკლარაციის ამობეჭდვა და საქონლის გაშვება. 

დ) წითელი დერეფნის შემთხვევაში:

დ.ა) „ოქროს სიის“ მონაწილე ვალდებულია, დეკლარაციის რეგისტრაციიდან 2 სამუშაო დღის ვადაში გაფორმების საბაჟო ორგანოს წარუდგინოს საბაჟო პროცედურის განსაზღვრისას წარსადგენი დოკუმენტები ან/და მათი დამოწმებული ასლები, თუ ისინი დეკლარაციასთან ერთად არაა წარდგენილი ელექტრონულად;

დ.ბ) გაფორმების საბაჟო ორგანო ახორციელებს დეკლარაციისა და წარდგენილი დოკუმენტების კამერალურ შემოწმებას, საქონლის დათვალიერებას და აღნიშნული საბაჟო ფორმალობების შედეგების გათვალისწინებით, საქონლის გაშვებას.

9. იდენტიფიკაციის საშუალებების მთლიანობის დარღვევისას, აგრეთვე გარეგნული დათვალიერების შედეგად საქონლის გაფუჭების, დაზიანების აშკარა ნიშნების არსებობისას, საქონლის საბაჟო დეკლარაციისათვის ამ მუხლით გათვალისწინებული დერეფნის განსაზღვრის მიუხედავად, საქონელი ექვემდებარება დათვალიერებას და დადგენილი წესით ხორციელდება სამართალდარღვევის ფაქტის დაფიქსირება, შესაბამისი ღონისძიებების გატარების მიზნით.
საქართველოს ფინანსთა მინისტრის 2020 წლის 1 მაისის ბრძანება №103 - ვებგვერდი, 04.05.2020წ.
მუხლი 33. გამარტივებული საბაჟო ფორმალობები „ოქროს სიის“ მონაწილის მიერ პერიოდული დეკლარირებისათვის განკუთვნილი საქონლის შემოტანისას

1. „ოქროს სიის“ მონაწილის მიერ პერიოდული დეკლარირებისათვის განკუთვნილი საქონლის საქართველოს საბაჟო ტერიტორიაზე შემოტანისას, საბაჟო გამშვებ პუნქტში ხორციელდება საქონლის ზოგადი დეკლარირება და საბაჟო ფორმალობები.
2. პერიოდული დეკლარირებისათვის განკუთვნილ საქონელზე საბაჟო გამშვები პუნქტის მიერ გაიცემა მოწმობა(გარდა TIR-წიგნაკით გადაადგილების შემთხვევისა), რომლითაც ხორციელდება „ოქროს სიის“ მონაწილის საწყობამდე ან მის მიერ შერჩეული საბაჟო საწყობის დანიშნულებით საქონლის გადაადგილება.
3. ამ მუხლის მე-2 პუნქტით გათვალისწინებულ შემთხვევაში „ოქროს სიის“ მონაწილეს აქვს იდენტიფიკაციის საშუალებების მოხსნის, საქონლის ჩამოტვირთვისა და განკარგვის უფლება.


მუხლი 34. „ოქროს სიის“ მონაწილის მიერ თავისუფალ მიმოქცევაში გაშვებისაგან განსხვავებული საბაჟო პროცედურის ან რეექსპორტის გამოყენება

იმ შემთხვევაში, თუ „ოქროს სიის“ მონაწილეს განზრახული აქვს საქართველოს საბაჟო ტერიტორიაზე 32-ე მუხლის შესაბამისად შემოტანილი საქონლის მიმართ თავისუფალ მიმოქცევაში გაშვებისაგან განსხვავებული საბაჟო პროცედურის ან რეექსპორტის გამოყენება, იგი ვალდებულია: 

ა) მიმართოს გაფორმების საბაჟო ორგანოს და აღნიშნულის მიერ გაცემული მოწმობით უზრუნველყოს საქონლის წარდგენა მის მიერ შერჩეულ გაფორმების საბაჟო ორგანოში;

ბ) საბაჟო კანონმდებლობით განსაზღვრულ ვადებში და წესით განახორციელოს საქონლის შესაბამის  საბაჟო პროცედურაში ან რეექსპორტში მოქცევა.
თავი VI
პირის დაშვება „eCustoms“-ში და „ORACLE“-ში

მუხლი 35. მონაცემთა ავტომატიზებულ სისტემა „eCustoms“-ში და გადასახადების ადმინისტრირების საინფორმაციო სისტემა „ORACLE“-ში პირის დაშვება
1. საქართველოს საწარმო ან მეწარმე ფიზიკური პირი, რომელსაც გააჩნია შემოსავლების სამსახურის შესაბამის სერვერთან მიერთების შესაძლებლობა, მონაცემთა ავტომატიზებულ სისტემა „eCustoms“-ში (შემდგომში – „eCustoms“), ან გადასახადების ადმინისტრირების საინფორმაციო სისტემა „ORACLE“-ში (შემდგომში – „ORACLE“) დაშვების მიზნით, შემოსავლების სამსახურს წარუდგენს შესაბამის განცხადებას (დანართი №1–VI–01 და დანართი №1–VI–02).

2. არასრულად შევსებული განცხადება უბრუნდება განმცხადებელს, განცხადების რეგისტრაციიდან 5 დღის ვადაში და, იმავდროულად, განესაზღვრება ხარვეზის აღმოფხვრის ვადაც. 

3. განცხადებით გათვალისწინებული ინფორმაციის სრულყოფილად წარმოდგენიდან (განცხადების რეგისტრაციიდან) ხუთი დღის ვადაში, შემოსავლების სამსახურის შესაბამისი სტრუქტურული ერთეულის მიერ მიიღება გადაწყვეტილება პირის „eCustoms“-ში ან/და „ORACLE“-ში დაშვების თაობაზე, ხოლო დაშვებისთვის აუცილებელი მონაცემები სისტემაში (სისტემებში) დაშვებულ პირს ან მის უფლებამოსილ წარმომადგენელს ეგზავნება მათ მიერ მითითებულ ელექტრონული ფოსტის მისამართზე. 

მუხლი 36. „eCustoms“-ში ან/და „ORACLE“-ში დაშვების გაუქმება

„eCustoms“-ში ან/და „ORACLE“-ში დაშვების შესახებ გადაწყვეტილების ძალადაკარგულად გამოცხადების საფუძველია: 

ა) განცხადების რეგისტრაციიდან 12 კალენდარული თვის განმავლობაში საბაჟო ორგანოში სისტემაში დაშვებული პირის მიერ შევსებული საბაჟო დეკლარაციის/რეექსპორტის დეკლარაციის დაურეგისტრირებლობა; 

ბ) სისტემაში დაშვებული პირის მიმართ საქართველოს საბაჟო კოდექსით გათვალისწინებული სამართალდარღვევისთვის დაკისრებული ჯარიმის ან/და გაფორმების საბაჟო ფორმალობების განხორციელებისას წარმოშობილი საბაჟო ან/და საგადასახადო ვალდებულების კანონმდებლობით დადგენილ ვადაში შეუსრულებლობა, გარდა იმ შემთხვევისა, როცა კანონმდებლობით დადგენილი წესით გასაჩივრებული იქნება ამ ჯარიმის ან საბაჟო ან/და საგადასახადო ვალდებულების დაკისრების შესახებ გადაწყვეტილება; 

გ) სისტემაში დაშვებული პირის მიერ გაფორმების საბაჟო ფორმალობების განხორციელებისას დანაშაულის ჩადენის ფაქტის დადასტურება ან კანონმდებლობით განსაზღვრული ვალდებულებების არსებითი ან/და ბოლო ერთი წლის განმავლობაში არაერთჯერადი დარღვევა; 

დ) სისტემაში საბაჟო დეკლარაციის/რეექსპორტის დეკლარაციის უშუალოდ შემვსები ფიზიკური პირების შეცვლის შემთხვევაში ინფორმაციის მიუწოდებლობა, ცვლილების განხორცი​ელებიდან 20 კალენდარულ დღეში.

დანართი №1–VI–01
საჯარო სამართლის იურიდიულ პირს –
შემოსავლების სამსახურს

განმცხადებელი: (შემოხაზეთ ქვემოთ ჩამოთვლილთაგან რომელს წარმოადგენთ)

საწარმოს ხელმძღვანელი (დირექტორი)/მისი წარმომადგენელი

მეწარმე ფიზიკური პირი/მისი წარმომადგენელი

 –––––––––––––––––––––––––––––––––––––––––––––––––––––––––––––––––

განმცხადებლის დასახელება (ფიზიკური პირის შემთხვევაში - სახელი და გვარი), 

––––––––––––––––––––––––––––––––––––––––––––––

განმცხადებლის მისამართი, საიდენტიფიკაციო №

–––––––––––––––––––––––––––––––– 

განმცხადებლის ტელეფონი/ფაქსი

მონაცემთა ავტომატიზებულ სისტემაში (eCustoms) დაშვების შესახებ

განცხადება

გთხოვთ, უზრუნველყოთ მონაცემთა ავტომატიზებულ სისტემაში (eCustoms) დაშვება საბაჟო ორგანოს შემდეგ კოდზე:

​​​​​​​​​​​​​​–––––––––––––––––––––––––––––––––––––––––––––––––––––––––––––––––

მიუთითეთ საბაჟო ორგანოს კოდი, რომელზედაც გსურთ დაშვება

მიუთითეთ იმ ფიზიკური პირის (პირების) საიდენტიფიკაციო მონაცემები, რომელთა მიერ უშუალოდ შეივსება საქონლის საბაჟო დეკლარაცია ან/და რეექსპორტის დეკლარაცია:
–––––––––––––––––––––––––––––––––––––––––––––––––––––––––––––––––

ფიზიკური პირის სახელი, გვარი

–––––––––––––––––––––––––––––––––––––––––––––––––––––––––––––––––

მოქალაქის პირადობის მოწმობის სერია, ნომერი, პირადი ნომერი

–––––––––––––––––––––––––––––––––––––––––––––––––––––––––––––––––

მუდმივი საცხოვრებელი ადგილის მისამართი

(რამდენიმე ფიზიკური პირის შემთხვევაში განცხადებას დაურთეთ ამ პირების შესახებ

აღნიშნული მონაცემები)

სისტემაში დაშვებული პირის (პირების) სტატუსი:

	1. უშუალოდ დეკლარანტი 
	შემოხაზეთ თქვენთვის სასურველი სტატუსი

	2. პირდაპირი წარმომადგენელი
	

	3. ირიბი წარმომადგენელი
	

	4. მხოლოდ ტრანზიტის საქონლის საბაჟო დეკლარაციასთან დაკავშირებული საბაჟო ფორმალობები
	მე-4 პოზიცია შემოხაზეთ მხოლოდ იმ შემთხვევაში, თუ თქვენ აპირებთ მხოლოდ ტრანზიტის საქონლის საბაჟო დეკლარაციასთან დაკავშირებული საბაჟო ფორმალობების განხორციელებას მონაცემთა ავტომატიზებულ სისტემის (eCustoms) მეშვეობით 


დანართი: ––––––––––––––––––––– 

                          ფურცლების რაოდენობა

შენიშვნა: თუ საწარმოს/ორგანიზაციის ან მეწარმე ფიზიკური პირის სახელით მოქმედებთ და ხართ მასთან დასაქმებული პირი, განცხადებას აუცილებლად დაურთეთ საწარმოს/ორგანიზაციის ხელმძღვანელის (დირექტორის) ან მეწარმე ფიზიკური პირის მიერ ხელმოწერილი, წარმომადგენლობის უფლების დამადასტურებელი დოკუმენტი დაწარმოდგენილ პირთან თქვენი დასაქმების დამადასტურებელი დოკუმენტი.

განმცხადებლის ხელმოწერა და 

არსებობის შემთხვევაში ბეჭედი: -------------------------------

 თარიღი:-------------------------------

დანართი №1–VI–02
საჯარო სამართლის იურიდიულ პირს –

შემოსავლების სამსახურს

განმცხადებელი: (შემოხაზეთ ქვემოთ ჩამოთვლილთაგან რომელს წარმოადგენთ)

საწარმოს ხელმძღვანელი (დირექტორი)/მისი წარმომადგენელი

მეწარმე ფიზიკური პირი/მისი წარმომადგენელი

 –––––––––––––––––––––––––––––––––––––––––––––––––––––––––––––––––

განმცხადებლის დასახელება (ფიზიკური პირის შემთხვევაში - სახელი და გვარი), 

––––––––––––––––––––––––––––––––––––––––––––––

განმცხადებლის მისამართი, საიდენტიფიკაციო №

–––––––––––––––––––––––––––––––– 

განმცხადებლის ტელეფონი/ფაქსი

გადასახადების ადმინისტრირების საინფორმაციო სისტემაში (ORACLE) დაშვების შესახებ

განცხადება

გთხოვთ, უზრუნველყოთ გადასახადების ადმინისტრირების საინფორმაციო სისტემაში (ORACLE) დაშვება საბაჟო ორგანოს შემდეგ კოდზე:

​​​​​​​​​​​​​​––––––––––––––––––––––––––––––––––––––––––––––––––––––––––––––––––––––––––––

მიუთითეთ საბაჟო ორგანოს კოდი, რომელზედაც გსურთ დაშვება

მიუთითეთ იმ ფიზიკური პირის (პირების) საიდენტიფიკაციო მონაცემები, რომელთა მიერ უშუალოდ შეივსება საბაჟო დეკლარაცია ან/და რეექსპორტის დეკლარაცია:

–––––––––––––––––––––––––––––––––––––––––––––––––––––––––––––––––

ფიზიკური პირის სახელი, გვარი

–––––––––––––––––––––––––––––––––––––––––––––––––––––––––––––––––

მოქალაქის პირადობის მოწმობის სერია, ნომერი, პირადი ნომერი

–––––––––––––––––––––––––––––––––––––––––––––––––––––––––––––––––

მუდმივი საცხოვრებელი ადგილის მისამართი

(რამდენიმე ფიზიკური პირის შემთხვევაში განცხადებას დაურთეთ ამ პირების შესახებ აღნიშნული მონაცემები)

სისტემაში დაშვებული პირის (პირების) სტატუსი:

	1. უშუალოდ დეკლარანტი 
	შემოხაზეთ თქვენთვის სასურველი სტატუსი

	2. პირდაპირი წარმომადგენელი
	

	3. ირიბი წარმომადგენელი
	


დანართი: ––––––––––––––––––––––– 

                      ფურცლების რაოდენობა
შენიშვნა: თუ საწარმოს/ორგანიზაციის ან მეწარმე ფიზიკური პირის სახელით მოქმედებთ და ხართ მასთან დასაქმებული პირი, განცხადებას აუცილებლად დაურთეთ საწარმოს/ორგანიზაციის ხელმძღვანელის (დირექტორის) ან მეწარმე ფიზიკური პირის მიერ ხელმოწერილი, წარმომადგენლობის უფლების დამადასტურებელი დოკუმენტი დაწარმოდგენილ პირთან თქვენი დასაქმების დამადასტურებელი დოკუმენტი.

განმცხადებლის ხელმოწერა და 

არსებობის შემთხვევაში ბეჭედი: -------------------------------

თარიღი:----------------------------- 

